
Апхуэдэ къыхуеджэныгъэм щIэту, Урысейм 
и Президент Путин Владимир и жэрдэмкӀэ 
къызэрагъэпэща Урысейпсо акцэм ипкъ иткӀэ, 
КъЧР-м и Iэтащхьэ Темрезов Рэшид республикэ 
«ХъуэпсапӀэхэм я псейм» къыпихащ сабийхэм 
я илъэсыщӀэ гурылъхэр зэрыт тхылъымпӀибгъу. 
Абыхэм яхэтщ гулъытэ, дэӀэпыкъуныгъэ нэ-
хъыбэ хуэныкъуэ сабий цӀыкӀухэр. 

«Ди нанухэм я хъуэпсапӀэхэр зэмылӀэу-
жьыгъуэт. Илъэс 13 зи ныбжь Егор — 3D прин-
тер, илъэс 13-м ит Езденбийрэ илъэси 9 хъу 
Къаплъэнрэ — 3D сурэтхэр зыхэт тхылъыр, Вла-
дислав илъэс 11 мэхъури — «умная колонка», Ири-
нэ илъэси 9 мэхъури макъамэ тхылъ, Аринэ 

илъэс 17 мэхъури — пауэрбанк зыIэригъыхьэну 
хуейщ, илъэс 11 зи ныбжь Замир — пульткӀэ 
лажьэ машинкэ, нэхъ цӀыкӀу дыдэхэу Мединэ-
рэ Абдулыхьрэ лъакъуэрыгъажэ я хъуэпса-
пӀэщ. Саугъэтхэмрэ ӀэфӀыкӀэ зэхэлъхэмрэ къыт-
Ӏэрагъэхьащ ди лэжьэгъухэу муниципальнэ 
къэхъугъэхэм я унафэщӀхэм. ИлъэсыщӀэ сау-
гъэтхэр куэд мыщIэу «Забота» сабий Унэмрэ 
Луганск ЦIыхубэ Республикэм хыхьэ Старо-
бельскэ муниципальнэ къэхъугъэм щыщ Вла-
диславрэ яIэрыдгъэхьэжынущ. 

ЦIыкIухэм я нэгум къыщIих гуфӀэгъуэмрэ 
насыпымрэ плъагъуныр — дэркIэ саугъэ-
тыфӀщ. Апхуэдэ дакъикъэхэм къыбгуроӀуэ ди 

сабийхэм  хуабагъэрэ гулъытэрэ тыгъэ яхуэ-
щIыныр зэрылъапӀэр. 

Къытхуихьэ махуэщIымкIэ, цӀыкӀухэ! Насыпрэ 
фӀыгъуэ мыухыжрэ илъэсыщӀэм къыфхуихь!», — 
МАХ-м щитхащ республикэм и Iэтащхьэм.

Къэрэшей-Черкесым «ХъуэпсапIэхэм я псей» 
псапащӀэ Ӏуэхур хабзэфI хъуауэ щрагъэкIуэкI. 
Абы холэжьыхь КъЧР-м и Правительствэм хэт-
хэр, республикэм и Ӏэтащхьэмрэ и Правительст-
вэмрэ я Администрацэм и лэжьакIуэхэр, Парла-
ментым и депутатхэр, республикэм и муни-
ципальнэ къэхъугъэхэм я Ӏэтащхьэхэр, феде-
ральнэ къулыкъухэм я щӀыналъэ къудамэхэм 
я унафэщӀхэр.

«ХъуэпсапIэхэм  я  псей»«ХъуэпсапIэхэм  я  псей»
ИлъэсыщIэ махуэщIхэр — длэжьахэр 

къыщытпщытэж, мурадхэр щызыхуэдгъэ-
увыж зэманщ. Мы гъэм къэхъуа къэхъу-
къащӀэ псори здихькӀэрэ, илъэсыжьыр йокI, 
ИлъэсыщӀэм гугъэщӀэхэмрэ ехъулӀэныгъэ-
хэмрэ я бжэр къызэӀуех.

Къихьэ илъэсыр лъэкӀыныгъэщӀэхэм, 
ди республикэм и зыужьыныгъэм, дэтхэ-
нэ цӀыхуми и ефӀэкӀуэныгъэм я зэман хъу-
ну си гуапэщ. 2026 гъэм ехъулӀэныгъэщӀэ 
куэд къытхуихьыну, унагъуэ къэс насыпрэ 
гуапагъэрэ илъыну! Сывохъуэхъу къэкӀуэну 
илъэсыр нэхуу, гукъыдэж дахэ куэдкӀэ гъэн-

щӀауэ щытыну, узыншагъэ, зэӀузэпэщы-
ныгъэ, гуфӀэгъуэ ди Ӏыхьлыхэмрэ къыд-
далъхуахэмрэ яӀэну, унагъуэ къэс мамы-
рыгъэрэ зэгурыӀуэныгъэрэ щытепщэну, ма-
хуэщӀ махуэхэр фӀыгъуэкӀэ, гуапагъэкӀэ, гум 
имыхуж гуфӀэгъуэ дауэдапщэхэмкӀэ  гъэн-
щӀауэ щытыну! 

ИлъэсыщӀэмкӀэ, си хэкуэгъу лъапӀэхэ!

КЪЭЗЭНОКЪУЭ Кърым,
УФ-м и Федеральнэ ЗэӀущӀэм 

ФедерацэмкӀэ и Советым 
КъЧР-м къыбгъэдэкӀыу хэт сенатор

Ди гум къыбгъэдэкIыу дывохъуэхъу ма-
хуэщI инымкIэ, нэхумкIэ – Хьисэ Бегъым-
барыр къыщалъхуа хъуромэ МахуэмкIэ!

Диныр зезыхьэхэмкIэ а махуэр чырис-
тан махуэщIхэм я махуэбжым и зы напэ-
кIуэцI къудейкъым, ар диным и нагъы-
щэхэм ящыщ зыщ, гущIэгъуныгъэр, гупсы-
сэхэм я къабзагъэмрэ унагъуэ жьэгум и 
мыхьэнэмрэ тщызымыгъэгъупщэщ. ЛIа-
къуэхэм зэIэпаха махуэщI хабзэхэм зыхы-
дагъащIэ ди тхыдэ иным, ди щэнхабзэм 
пыщIауэ дызэрыщытыр.

 Лъэпкъ куэд зэрыс, дин куэд здызэра-
хьэ ди республикэм деж Хьисэ Бегъымба-
рыр къыщыхъуа Махуэм къегъэлъагъуэ 
цIыхухэм пщIэ зэрызэхуащIымрэ псэкIэ зэ-
рызэрыIыгъымрэ.

КъызыхэкIа лъэпкъми емылъытауэ, 
псоми я зэхуэдэщ икIи къагуроIуэ цIыхуцIэ 
зиIэм къыдекIуэкI лъапIагъэхэр – фIыгъуэр, 
захуагъэр, гущIэгъуныгъэр, дэIэпыкъуны-

гъэ хуэныкъуэхэм защIэгъэкъуэныр.
Мы махуэ нэхухэм дохъуэхъу чыристан 

псоми, абыхэм ящIыгъуу республикэм щы-
псэу нэгъуэщI лъэпкъхэми – яIэну псэуныгъэ 
быдэ, я гур мамырыну, я унагъуэхэм зэгу-
рыIуэныгъэ илъыну! Фи унэхэм щIрехьэ зэIу-
зэпэщымрэ гуфIэгъуэмрэ. Фи гъащIэр гъэн-
щIауэ щрет къэхъугъэ насыпыфIэхэмрэ 
Къэрэшей-Черкесымрэ Урысей псомрэ яфI 
зыхэлъ IуэхухэмрэкIэ!

ТЕМРЕЗОВ Рэшид,
Къэрэшей-Черкес Республикэм и 

Ӏэтащхьэ
ИВАНОВ Александр,

Къэрэшей-Черкес Республикэм 
и ЦӀыхубэ ЗэӀущӀэм (Парламентым) 

и тхьэмадэ
АРГУН Мурат,

Къэрэшей-Черкес Республикэм и 
Правительствэм и тхьэмадэ

Ди гуапэ дыдэу дывохъуэхъу къихьэну 
2026 ИлъэсыщӀэмкӀэ! Мы махуэщӀ махуэ-
хэм псори гукъыдэж щхьэхуэм дызэкъуе-
гъэувэ, къэкӀуэнум, къэхъукъащӀэ нэхухэм, 
ӀуэхуфӀхэм гугъэфӀкӀэ дыпэплъэу апхуэдэ 
щытыкӀэм дитщ. ГугъуехькӀи, лэжьыгъэ-
кӀи, ехъулӀэныгъэкӀи, гузэвэгъуэкӀи, гуфӀэ-
гъуэкӀи гъэнщӀа илъэспсо къызэднэкӀащ. 
Мы илъэсым ӀуэхуфӀу илэжьам дэтхэнэ 
зыми гъэ къихьэм и гуащӀэ къыхуихьыж. 

КъызэднэкӀ илъэсыр дэркӀэ мыхьэнэш-
хуэ иӀэу щытащ. Псори дызэгъусэу, зэры-
къэралу дгъэлъэпӀащ дэтхэнэ зыми и гум 
нэс ТекӀуэныгъэ Иным и Илъэс 80 махуэ-
шхуэр. 

Ди Лъэпкъ УнафэщӀым, ди къэралым и 
Президент Путин Владимир къыхилъхьа 
Хэкум и хъумакӀуэм и Илъэсым дыгушхуэу 
дигу къэдгъэкӀыжащ Хэку зауэшхуэм и илъэс-
хэм ди хэкуэгъухэм зэрахьа лӀыхъужьыгъэ-
хэр, я гугъу тщӀащ фашизмэм текӀуэныгъэр 
къыфӀэхьыным ехьэлӀауэ псоми хьэлъхьэ-
ныгъэ тщӀам, ди къэралым и щхьэхуиты-
ныгъэр и тхыдэ псом къриубыдэу зыхъу-
ма ди лӀыхъужьхэм. Ину щхьэщэ фхудощӀ 
ди ЛӀыхъужьхэм! 

2025 гъэр пщэрылъ зэхуэмыдэхэмкӀэ 
гъэнщӀауэ щытащ, абыхэм я нэхъыбэр 
ехъулӀэныгъэ иӀэу зэфӀэдгъэкӀащ. Гъуэгу-
хэр, еджапӀэхэр, сымаджэщхэр, спорт, щэн-
хабзэ псэупӀэхэр зэтедгъэпсыхьэжащ, дгъэщӀэ-
рэщӀэжащ, мэкъумэш хъызмэтымрэ туриз-
мэмрэ зайдгъэужьащ, федеральнэ лъэпкъ, 
инвестпроектхэр, хэгъуэгу программэхэр 
дгъэзэщӀащ. Хэгъуэгум къыхилъхьа демо-
графие хэхъуэм, сабий къэхъуныгъэм, гъа-
щӀэ кӀыхьым и Илъэсым нану зэрыс уна-
гъуэхэм, щӀалэгъуалэм, быныбэхэм ядэӀэпы-
къуным гулъытэ хэха хуэтщӀащ. Дэ зэкӀэ-
лъыкӀуэу, илъэс къэс унагъуэхэм ирагъэ-
гъуэт федеральнэ, республикэ гулъытэхэр 
зыхащӀэн папщӀэ, дэӀэпыкъуныгъэ Ӏэмал-
хэм я бэзым зыдогъэубгъу. 

Пэжщ, пэрытхэм ящыщщ икӀи апхуэдэу 

къонэж зауэ операцэ хэхам хэтхэмрэ абы-
хэм я унагъуэхэмрэ сыт и лъэныкъуэкӀи за-
щӀэгъэкъуэныр. Нобэ дэ псом япэу фӀыщӀэ 
псалъэхэр зыжетӀэр ди зауэлӀхэращ. Иджып-
сту фэ унэм фыпэӀэщӀэщ, махуэшхуэр зэуа-
пӀэхэм къыщывогъыхьэ. Ауэ фщӀэ, мыбдеж, 
Къэрэшей-Черкесым, щӀыбагъ быдэ зэрыщы-
виӀэр, дакъикъэ къэс дызэрывэгупсысыр, фрон-
тым деж зыфщӀэдгъэкъуэным, фи уна-
гъуэхэр зыхуэныкъуэ псори яӀэрыгъэхьэ-
ным хуэунэтӀауэ псори зэрытщӀэр. 

Ди жагъуэ зэрыхъущи, фронтым хэкӀуэдэ-
ныгъэхэр щымыӀэу хъукъым. Хэкум и шы-
нагъуэншагъэм папщӀэ зи гъащӀэр зыта 
зауэлӀхэм я фэеплъыр сыт щыгъуи ди гум, 
ди щӀэблэхэм я гум щыпсэунущ. 

Ди хэкуэгъу лъапӀэхэ! Къихьэну илъэсым 
дэ, сыт щыгъуи хуэдэу, псори зэгъусэу, лъэ-
бакъуэ-лъэбакъуэкӀэ Къэрэшей-Черкесыр 
щыӀэкӀэ-псэукӀэ зэгъэпэща, зызыужь хэ-
гъуэгу нэхъри хъунымкӀэ тлъэкӀ къэдгъэ-
нэнукъым, ди зэхуэдэ унэр – Урысейр 
нэхъри егъэфӀэкӀуэным хуэгъэзауэ ди къа-
ру дыщысхьыжынукъым. ИкӀи ди мурад 
псори къыддэхъунущ, сыт щыгъуи хуэдэу, 
дызэкъуэтмэ. АтӀэ, ди зэкъуэтыныгъэращ 
ди къарум и лъабжьэр, зыужьыныгъэр къы-
зэзыгъэпэщыр. Зэгъусэу дызэдэлажьэмэ, 
ди мурад псори къыдэхъулIэнущ! ИкӀи ТекӀуэ-
ныгъэр нэхъ гъунэгъу щӀыным ехьэлӀауэ 
тлъэкӀ къэдгъэнэнукъым! Дывохъуэхъу на-
сып, узыншагъэ, фӀыгъуэ фыщымыщӀэну, 
фи къыщӀэдзэныгъэ гуапэхэм ехъулӀэныгъэ 
щывиӀэну!

ТЕМРЕЗОВ Рэшид,
Къэрэшей-Черкес Республикэм и 

Ӏэтащхьэ
ИВАНОВ Александр,

Къэрэшей-Черкес Республикэм 
и ЦӀыхубэ ЗэӀущӀэм (Парламентым) 

и тхьэмадэ
АРГУН Мурат,

Къэрэшей-Черкес Республикэм и 
Правительствэм и тхьэмадэ

ИлъэсыщIэ хъуэхъухэр

ПщIэ зыхуэсщIу, Къэрэшей-Черкес Республикэм щыпсэухэ!
Си гум къыбгъэдэкIыу сывохъуэхъу ИлъэсыщIэ къихьэмкIэ!

Ди хэкуэгъу лъапӀэхэ! 
ПщӀэ зыхуэтщӀу, Къэрэшей-Черкесым щыпсэухэ!

Хъуромэ махуэщIым

Ди хэкуэгъу лъапIэхэ!

«Елка желаний» акцэ

МахуэщI  тыгъэхэмкIэ
«Елка желаний» Урысейпсо псапащIэ 

акцэм ипкъ иту, УФ-м и Президентым и 
полномочнэ лIыкIуэу СКФО-м щыIэ Чайка 
Юрий къыбгъэдэкIа илъэсыщIэ саугъэт-
хэр Къэрэшей-Черкесым къэсащ. Апхуэдэ 
гулъытэкIэ къыхигъэщащ республикэм 
щыпсэу сабиищ, ахэр зей унагъуэхэр. Ты-
гъэхэр абыхэм яIэригъэхьэжащ КъЧР-м 
щыIэ федеральнэ инспектор нэхъыщхьэ 
Мэкъуауэ Тимур. 

Черкесск къалэм щыщ, илъэси 9 зи 
ныбжь Уртеновэ Самирэ куэдрэ зыщIэхъуэ-
пса электроннэ лъакъуэрыгъажэр къылъы-
сащ. Пщащэр е 3-нэ классым щоджэ, къо-

фэ, инджылызыбзэм дехьэх.
Преграднэ станицэм щыщ, илъэситху 

зи ныбжь Горностаевэ Софие зыхуея гуа-
щэ-гуащэ хьэпшып зэгъэуIуар ЩIыIэ Да-
дэм къыхуихьащ.

ИлъэсиплI ирикъуа, Черкесск щыщ Ай-
динов Iэдэм къыхуригъэхьащ бгылъэхэм 
къызэражыхь лъакъуэрыгъажэ. 

ЖыIэпхъэщи, сабийхэр зыщапI уна-
гъуэхэм исхэри илъэсыщIэ тыгъэ зэхуэ-
мыдэхэмкIэ ягъэгуфIащ. Уеблэмэ мази 10 
нэхъ мыхъуа Аня цIыкIуи зыщагъэгъуп-
щакъым.  

ТУАРШЫ Ирэ

МУСЛЪЫМЭНХЭМ я Ду-
ховнэ Управленэм и илъэс 
лэжьыгъэр КъЧР-м и муф-
тий Эркенов хьэжы Мухьэм-
мэд къыщызэщIикъуэж, со-
борнэ мэжджыт нэхъы-
щхьэм и хэщIапIэм нэчыхь 
здыщатх пэш къыщызэIу-
хыным ехьэлIа зэIущIэ ды-
гъэгъазэм и 20-м КъЧР-м 
и ДУМ-м щекIуэкIащ. 

Абы къекIуэлIащ КъЧР-м 
и Iэтащхьэмрэ и Правитель-
ствэмрэ я УнафэщIым и 
япэ къуэдзэ Хубиев Марат,  
КъЧР-м лъэпкъ IуэхухэмкIэ, 
цIыхубэ зэпыщIэныгъэхэмрэ 
печатымрэкIэ и министр 

ДУМ-м къикIыу

Псэкупсэ 
лъапIагъэхэр  яхъумэ

Есенеев Мурат, УФ-м и Пре-
зидентым къэралкIуэцI по-
литикэмкIэ и Управленэм 
динырылажьэ организацэ-
хэм ядэлэжьэнымкIэ Депар-
таментым и унафэщIым и 
къуэдзэ Файзуллин Алмаз, 
ислъам щэнхабзэм, щIэны-
гъэмрэ егъэджэныгъэмрэ 
защIэгъэкъуэнымкIэ Фон-
дым и унафэщI Грязнов Ми-
хаил, республикэм и хабзэ-
къэгъэщI, зыгъэзащIэ власть 
къулыкъухэм я лIыкIуэхэр, 
динырылажьэхэр, жылагъуэ 
организацэхэм я тхьэмадэ-
хэр.

КъэралымкIи, жылагъуэм хуэгъэзауи 
Iуэху зэхэщIыхьа куэд здыщыдлэжьа Илъэ-
сыжьыр — 2025 гъэр хуэмурэ догъэкIуатэ.

ИкIи, дыхуейщ тхузэфIэкIа IуэхуфIхэм 
дагъэгушхуэу, дызыхущIэмыхьам дыхуэ-
пабгъэу дызыхуэкIуэ ИлъэсыщIэм дыхыхьэ-
ну. Си фIэщ мэхъу, хэти зыхущIэкъуар ехъу-
лIэныгъэщ, ефIэкIуэныгъэщ, псапащIэ Iуэ-
хуфIхэр лэжьынырщ, и сэбэп жылагъуэм 
иригъэкIынырщ. ДяпэкIи апхуэдэ жэрдэм-
хэр, къыхэлъхьэныгъэхэр лэжьыным дэт-
хэнэ цIыхури, лъэпкъхэри, жылагъуэ зэгу-
хьэныгъэхэри дызэрыхуэпабгъэным шэч 
къытесхьэкъым.

«Лъэпкъ щIыхьым шууейхэр» хужаIэ 

Си хэкуэгъу, лъэпкъэгъу лъапIэхэ!
адыгэгу зиIэ дэтхэнэми. Абыхэм адыгэм 
ифI зэрахуэ, нэхъыфI ящIэным хуопабгъэ. 
Апхуэдэ лъэпкъыгу зиIэ ди нэхъыжьыфI-
хэм зыфхузогъазэ — щIалэгъуалэ хьэрычэ-
тыфIэ зыгъэсэну дызыщыгугъыр фэращ.

Мы махуэхэм хэти хьэщIэ и куэдынущ. 
«ХьэщIэм насып къыдокIуэ» жаIэри, на-
сып куэд ИлъэсыщIэм къыфхудэкIуэну, фи 
гур здэплъэм фи лъэр нэсыну, дэтхэнэми 
псэуныгъэ быдэ фиIэну ИлъэсыщIэ къихьэм 
сывохъуэхъу!

АСЛЪЭНХЭ Алий,
КъЧР-м и ЦIыхубэ ЗэIущIэм 

(Парламентым) и депутат,  
КъЧР-м и Адыгэ Хасэм и тхьэмадэ

Еджэным щехъулIэхэр

Сурэтым: Хьэбэз лицейм е 9-нэ классым щеджэхэу Тэмазэ Аслъэнбэчрэ Хутэ 
Щэмилрэ, Зеикъуэ курыт еджапIэм е 10-нэ классым хэс Къардэн Аслъэн, Хьэбэз къуа-
жэ курыт еджапIэм е 9-нэ классым хэс МыкIытIэ Елдар сымэщ. 

Чынты гороскопымкIэ 2026 гъэ къэ-
благъэр МафIэш Плъыжьым и Илъэсу зэ-
рыщытым дрогуфIэ ижь-ижьыж лъандэрэ 
псэущхьэ пэжу къыддэгъуэгурыкIуэ адыгэ-
шым и дежкIэ ди гулъытэр иджыри зэ 
дгъэзэжыну ущхьэгъу къыдетри. Апхуэ-
дэу щыщыткIэ, лъэпкъышым и зэфIэкIыр, 
и теплъэр зихуэдэр дуней псом хэIущIыIу 
щыщIыным лIыщIыгъуэ Iэджи зэрытед-
гъэкIуэдар дгъэнахуэу, щыгъуазэ фыт-
щIынщ уанэщI Iэзэ Уэхъутэ Алий ди щэн-
хабзэ бейм хуилэжьым.

АтIэ, япэрауэ, къыхэдгъэщынщ Алий 
зыхуеджа IэщIагъэр лъэпкъ Iуэхум зыкIи 
зэремыхьэлIар. ЕджапIэ нэужьым ар Чер-
кесск дэт КАСКАД-м металлургыу, Адыгэ-
Хьэблэ дэта чырбышыщI заводым инже-
нер нэхъыщхьэу щылэжьащ. Иужьым зы-
къомрэ Iуэху щищIащ Черкесск дэт коопе-
ративхэм языхэзым, щытащ Адыгэ-
Хьэблэ райгазым и слесаруи, токаруи. 
КъуитIрэ зыпхъурэ иIэщ – Мурат, Тембот, 
Зарэ сымэ. Ди лъэпкъым кърихьэжьэ сыт 
хуэдэ дауэдапщэми жыджэру хэтыну зэ-
рыхьэзырым гу щылъатэм, Адыгэ-Хьэблэ 
къуажэм и нэхъыжь Хасэм хагъыхьауэ и 
чэнджэщ щхьэпэхэмкIэ яхъуажэу, и хьэ-
рычэткIэ ядэIэпыкъуу хэтщ.    

Алий уанэ ищIын иригъэжьащ имыгу-
гъэххэу. Адыгэм и шыфэлIыфэр къызэ-
рыщ хьэпшыпыжьу музейхэм щIэлъхэр 
зригъэлъагъуну фIэфIти, Черкесск деж 
япэ дыдэу къыщегъуэт зы адыгэ уанэ, фэ 
телъу, ауэ мылауэ. Езыр апхуэдизу дахэ-
кIейуэ щIати, хуэгъэщIагъуэтэкъым ар и 
нэIуасэ шыхъуэхэм яйхэм ябгъэщхь зэ-
рыхъун гуэри зэрыхэмылъыр. 

Шым ехьэлIауэ хъуам гукъыдэж ин 
хегъуатэ абы дапщэщи. Музейм щилъэ-
гъуауэ щыта уанэм ищIыIужу, и къуажэгъу 
гуэрми къригъэлъэгъуащ адыгэ уанэжь 
бэлыхь, иджы ящIхэм ещхьу мыдауэ. Ар 
къищтэу гъунэгъуу щызэпиплъыхьым, 
егупсысащ: «Сытегушхуэмэ, сэри схуэмы-
щIыну пIэрэ мыпхуэдэ уанэ?»  

— 2000 гъэхэм ипэхэм уанэ зыщIу ди 
хэгъуэгум исыр мащIэт. Сэ, ди лъэпкъ 
щэнхабзэм фIы гуэр хуэсщIэну сыгузавэ 
дэнэ къэна, уанэ зэращIыр фIыуэ зэз-
гъэщIэну сыхуейти, Къэбэрдей-Балъкъэ-
рым щыщ тхыдэдж, этнограф КIыщ Хьэзрэт-
алий и «Тефлъхьэ фи шым уанэ» тхы-
лъыр къэзгъуэтри къизджыкIащ адыгэ-
шым, уанэщI IэщIагъэм, Iэпслъэпс гъэ-
хьэзырыкIэм ятеухуа куэд.  

Макъамэ Iэмэпсымэхэр телъыджэла-
жьэу къэзыгъэщIэрэщIэжу икIи зыщIу 
щыта, РСФСР-м и цIыхубэ мастер Ойбер-
ман Владимир нэIуасэ къызэрысхуэхъуар 
си насып къихьащ. «Хъуапсэм и псэр псэху-
къым», жаIэ. Сыт щыгъуи сыхъуапсэт си 
бынхэр щыцIыкIу лъандэрэ шыкIэпшынэ 
еуэфу згъэсэну. Езыхэми яфIэщIэщыгъуэт 
а Iэмэпсымэр, ауэ Къэрэшей-Черкесым деж 
къадэзгъэлэжьэн сымыгъуэтурэ, скрип-
кэм хуеджэну щIэзгъэтIысхьащ Даур Ас-
лъэн и цIэр зезыхьэ колледжым. Щыми 
шыкIэпшынауэ къахэмыкIами, Ойберма-
ныр ныбжьэгъу къыщысхуэхъум, езым 
ищIауэ шыкIэпшынэ дахэ тыгъэ къысхуи-

УЭХЪУТЭ Алий Долэт и къуэр илъэс 30 хъуауэ пэрытщ фIыуэ илъагъу 
уанэщI IэщIагъэм. Адыгэ-Хьэблэ къуажэм щыщ IэпэIэсэм курыт еджапIэр 
къиуха нэужь, и къулыкъур 1971-1973 гъэхэм Москва областым хыхьэ Чка-
ловскэ аэродромым щрихьэкIащ хьэуа оборудованэмкIэ техникыу щытащ.  

Абы къызэрикIыжу, пкъыгъуэ щабэ закъуэтIакъуэхэм я зэхэлъыкIэмрэ я 
технологиемрэ металлургием деж къызэрыщагъэсэбэпыр илъэсихкIэ щи-
джащ химическэ технологие хэплъыхьахэмкIэ Ломоносов и цIэр зезыхьэу 
Москва дэт институтым. 

Лъэпкъ Iуэху

Уанэм  лIы  имысмэ...

щIащ, и фэеплъу зесхьэну, — лъэпкъ щэн-
хабзэм хэту и сабиищыр къызэригъэтэ-
джам къытопсэлъыхь Уэхъутэр.        

Ойберманращ КIыщым деж ар зышэу 
уанэщI IэщIагъэм теухуауэ езыгъэчэн-
джэщари. Абы къыжриIащ уанэщI IэпэIэ-
сэхэр куэдкIэ мащIэ зэрыхъуар икIи и гуа-
пэу къригъэлъэгъуащ и лэжьыгъэ нэ- 
хъыфIхэр. Адыгэ-Хьэблэ къызэрысыжу, 
унагъуэ-унагъуэкIэрэ ежьащ жьы хъуа, 
шым трамылъхьэж уанэхэр къилъыхъуэну. 
Ахэр зэпкърихыурэ еплъыну хуейт зэры-
дамрэ зэрызэхэщIыхьамрэ. 

И япэ уанипщIым щIигъур къехъулIа-
къым Алий. Хьэзрэталий и тхылъым зэ-
реджауи абы къехьэлъэкIт нокIуэкIэ IэщIа-
гъэ гугъум есэныр. Тыншу хузэхуэгъэхъу-
тэкъым уанэгущхьэнтэр зыдэпха къуа-
пэхэм жыпхъэ ятыныр, инэхъыбэм деж 
уанэр шым и тхыцIэм дахэ цIыкIуу хуте-
гъэгъуалъхьэтэкъым. Абы папщIэ, поли-
этилен триубгъуэурэ, жыпскIэ шым и тхы-
цIэм зэрытехуэнум хуэдэу, уанэм и жы-
пхъэр игъэжт.  

Уэхъутэм уанэпкъыр пхъэфIхэм къы-
хех: уанэкъуапэхэр дейм, уанэпхъафэ лъэ-
гур пхъэщабэм, щихум е дзэлым. Фэр Став-
рополь къыщищэхумэ нэхъыфIу къелъы-
тэ: «ФащIэу ущымыту уи Iуэхур псын-
щIэу кIуэтэнукъым, сыту жыпIэмэ, уанэр 
къызыхах былымыфэр бгъэкъэбза, теп-
щыкIа нэужь, уадэкIэ зыкъомрэ ухэуэурэ 
боупIэ, итIанэ ботхьэщI, бокъузыжри, 
градус 50 хуабагъ зыIыгъ пэшым щыбо-
гъэгъу», — уанэфэр бгъэхьэзырыну зэры-
гугъур къыхегъэщ IэпэIэсэм. 

Абы зи лэжьыгъэкIэ нэхъ игу ирихь, 
щапхъэ зытрих уанэщIхэм ящыщщ Мэста-
фэ Вячеслав, ХъуэкIуэн Арсен, ПIэтIокъуэ 
Айдэмыр сымэ. 

«Сэ сщIы уанэхэр махуэ еным шым 
уритес мэхъу, гъэтэрэфэрауэ, дыжьынкIэ 
е нэгъуэщI гуэркIэ гъэщIэрэщIауэ щыт-
къым ахэр, ауэ укъамыгъэукIытэу дэни 
уахьынущ, куэдри пхуэлэжьэнущ», — жеIэ 
уанэщIым. 

Алий уанэ яхуещI Къэрэшей-Черкесми, 
Адыгэ Республикэми, Къэбэрдей-Балъкъэр-
ми щыщ шыхъуэхэм. И Iуэху бгъэдыхьэ-
кIэр псоми ягу дохьэ, уеблэмэ уанэ зыхуи-
щIахэм я чэнджэщкIэ нэгъуэщIхэми зы-
къыпащIэурэ лэжьыгъэ кърат. 

«Уанэм лIы имысмэ — пхъэтIаркъу» жи 
адыгэм. Уэхъутэ Алий мис а псалъэжьым 
къимыгъэпсэууэ, зиш уанэ тезылъхьэхэр 
нэхъыбэ хъужыным папщIэ илъэкI къи-
мыгъанэу пасэрей адыгэ IэщIагъэр нобэр 
къыздэсым едж. Иужьрейхэми пхъэм елэ-
жьын щIидзауэ, Iэнэ лъакъуищ дахащэ-
хэри ещI. 

2026 гъэм зи цIэ иIуа МафIэш Плъы-
жьым и IумпIэр дыубыду IуэхуфIхэм да-
дэшэсмэ, ар къытIэщIэзычыну хьэзыр ди 
ныкъуэкъуэгъухэм япэ дищауэ, я нэ ва-
гъуэр ядгъэлъагъужауэ къыщIэкIыну до-
гугъэри, адыгэ щэнхабзэм и жьэгу ма-
фIэр хэти хуэблэну, псэуныгъэ быдэ иIэ-
ну Тхьэм жиIэ!      

ЛЫХЬ Тимур

ПщIэ зыхуэтщI ди хэкуэгъухэ! Ди ныбжьэгъу лъапIэхэ!

ДгъэкIуэтэж 2025-рэ илъэсыр гъэнщIауэ щытащ мыхьэнэшхуэ зиIэ жылагъуэ – по-
литикэ къэхъугъэхэмкIэ, тхыдэ махуэщIхэмкIэ. И щIыхьыр тIэту дгъэлъэпIащ Хэку 
зауэшхуэм щыгъуэ совет цIыхубэм къилъэща ТекIуэныгъэ Иным и илъэс 80-р! 

ИлъэсыщIэр къыщедгъэблагъэкIэ, дэ зыхыдощIэ ди ныбжьэгъухэм, гъунэгъухэм, къэ-
рал псом ди зэкъуэтыныгъэр. Мы махуэщIым дызэрешалIэ псори икIи иджыри зэ дигу 
къегъэкIыж уасэншэ щытыкIэу тхэлъын хуейхэр: анэ-адэм худиIэн хуей фIылъагъу-
ныгъэр, къыддалъхуахэм, Iыхьлыхэм пщIэ яхуэтщIыныр. НыбжьыфI къэзыгъэщIахэм 
щапхъэ сыт щыгъуи къагъэлъагъуэ блэкIам пщIэ хуэтщIын, къэкIуэнумкIэ жэуаплыгъэ 
тхьын зэрыхуейр.

Дэтхэнэми дыхуохъуахъуэ щытыкIэ хьэлъэ имыхуэну, ехъулIэныгъэ хэлъу сыт хуэдэ 
Iуэху зэхэщIыхьари къызэринэкIыну, гуащIэм иIэ пщIэр илъагъуну. 2026 гъэм унагъуэ 
къэс къыхурехь узыншагъэ быдэ, зэгурыIуэныгъэ, зэхурикъуныгъэ, ехъулIэныгъэрэ хэ-  
хъуэрэ хэти щимыгъащIэкIэ! ИлъэсыщIэ къытхуеблагъэм фIыгъуэу щыIэр хэти къыхуз-
дихьыну дыфхуохъуахъуэ! ЗэIузэпэщыныгъэ, мамырыгъэ, гугъапIэ дахэ фыщымыщIэу 
фигъэпсэу! 

Жьакуэ къуажэм и нэхъыжь КЪАРДЭН Хъусен Ахьмэд 
и къуэм илъэс 95-рэ зэрырикъуар иджыблагъэ игъэлъэ-
пIащ. Урысей Федерацэм и Президент Путин Владимир 
къыбгъэдэкIыу юбилярым и деж хъуэхъуакIуэ щыIащ 
къуажэ администрацэм и Iэтащхьэ Хьэщкъуей Русланрэ 
абы и къуэдзэ Адэмокъуэ Динэрэ. 

Ди нэхъыжьыфIым хуащIа гулъытэр — ар Хэку зауэ-
шхуэм и илъэсхэм ТекIуэныгъэр къэгъэгъунэгъуным зи 
псэрэ зи гуащIэрэ хэзылъхьахэм пщIэ зэрахуэтщIыр къы-
зэрыдгъэлъагъуэщ. 

Къардэн Хъусен Жьакуэ къуажэм къыщыхъуащ 1930 
гъэм дыгъэгъазэм (декабрым) и 14-м. Классибл къуажэ 
еджапIэр къиуха нэужь, ар щIэтIысхьащ Черкесск дэт 
область еджапIэм, иужьым ищхьэ щIэныгъэ щызригъэ-
гъуэтащ Къэрэшей-Черкес къэрал университетым фило-
логиемкIэ и институтым. 

Абы и гуащIэдэкI дэфтэрым тхыгъитI къудейщ итыр: 
япэрауэ, ар еджапIэм и бжакIуэу щылэжьащ, итIанэ 
«Пхъэунэ-еджэщыр» и нэIэ щIэтащ, иужь дыдэу щэн-
хабзэмкIэ Унэм и унафэщIащ. Мыбдежым абы илъэс 40 
гуащIэу щигъэтIылъащ, пенсэм тIысыжыхун.  

Хъусенщ нобэ Жьакуэ къуажэм нэхъыжь дыдэу дэ-
сыр. Ар пщIэшхуэ зыхуащI, бынитху къэзыIэта адыгэлIщ, 
къуэрылъху-пхъурылъхухэр, абыхэм къатехъукIыжахэр 
зи гъэфIэнщ. 

Илъэс бгъущIрэ тхур — ар Iущыгъэрэ нэхугъэрэкIэ 
гъэнщIа лъэхъэнэщ. Ди нэхъыжьым дохъуэхъу псэу-
ныгъэ быдэрэ дэрэжэгъуэ мыкIуэщIрэ иIэу, и унагъуэм 
щыщхэм и гур ягъэхуабэу, махуэ къэс гуфIэрэ тхъэжу 
псэуну!   

Къэрэшей-Черкесым щыпсэухэм хуащӀэ ме-
дицинэ дэӀэпыкъуныгъэр фӀагъ лъагэ иӀэу 
икӀи и чэзум ягъэзэщӀэнымкӀэ медицинэ Ӏуэху-
щӀапӀэхэр оборудованэщIэхэмкӀэ къызэрагъэ-
пэщ. Мы гъэм хэгъуэгум и сымаджэщхэм «Уна-
гъуэ», «ГъащӀэ кӀыхьрэ жыджэру щытыныгъэ-
рэ» лъэпкъ проектхэм япкъ иткӀэ оборудованэ 
300-м нэблагъэ къаӀэрыхьащ. 

Технологие лъагэ зыхэлъ медтехникэу 
къаӀэрыхьар — ИВЛ аппаратхэм, реанимацэ бэз-
хэм, рентген-установкэ зекӀуэхэмрэ функцио-
нальнэ диагностикэм папщӀэ аппаратхэмрэ къы-
щыщӀэдзауэ тренажерхэмрэ реабилитацэмкӀэ 
Ӏэмэпсымэхэмрэ щыщӀэкӀыжу — медицинэ Ӏуэху-

Къэрэшей-Черкес Респуб-
ликэр зыгъэбелджылы, мы 
хэгъуэгум щыпсэу адыгэ-
хэм, абазэхэм, къэрэшейхэм, 
нэгъуейхэм къэрал мыхьэ-
нэ зиIэ я лъэпкъыбзэхэр 
хъумэным хуэгъэзауэ илъэ-
сыщIэм ехъулIэныгъэшхуэ-
кIэ декIуэлIащ – «Яндекс Пе-
реводчик» Интернет хъы 
утыкум лъэпкъыбзиплIри 
иралъхьащ! 

Лъэпкъхэм я бзэ щIэи-
ныр цифровизацэ щIыным-
кIэ проектыр ягъэзэщIащ 
Урысейм и лъэпкъхэм я 
Унэмрэ ФАДН-мрэ я зэдэ-
лэжьэныгъэ купщIафIэкIэ. 

Фигу къэдгъэкIыжынщи, 
ди лъэпкъхэм я гуфIэгъуэ-
шхуэм хэту мы гъэм и фо-
кIадэ (сентябрь) мазэм а 
сервисымкIэ къызэщIра-
гъэубыдауэ щытащ къэбэр-
дей-черкесыбзэмрэ къэрэ-
шей-балъкъэрыбзэмрэ. Абы 
къыкIэлъыкIуэу, дыгъэгъа-
зэ (декабрь) мазэм серви-
сым ирагъэхьащ абазэбзэм-
рэ нэгъуеибзэмрэ. Абы къи-
кIыр аращи, иджы дуней 
хъурейм тет бзи 100-мкIэ 
ди лъэпкъыбзэхэр зэрадзэ-
кIыфынущ.

«Апхуэдэ къэхъугъэр ди 
республикэм щыпсэу лъэпкъ-
хэмкIэ уасэншэщ. «Яндекс 
Переводчик» -м и лъэкIы-
ныгъэхэм зэрызаубгъум и 
фIыгъэкIэ, ди лъэпкъыбзэ-
хэр, ди хэгъуэгум щыпсэу 
лъэпкъхэм ябгъэдэлъ щэн-
хабзэ зэщымыщхэр дуней 
хъурейм цIыхуу тетым нэ-
рылъагъу яхуэхъунущ. Къы-
зэрымыкIуэу лъэбакъуэ бгъу-
фIэщ ар лъэпкъ цIыкIухэм 
я бзэхэр къызэтегъэнэным-
кIэ, ахэр зыIурылъхэр, ири-
псалъэхэр нэхъыбэ щIы-
нымкIэ. Мы лэжьыгъэм и 
купщIэр къызыгурыIуэу про-

Яндекс Переводчик 

ектыр гъэзэщIа хъуным хэлъ-
хьэныгъэ хуэзыщIа дэтхэнэ-
ми фIыщIэ ин яхузощI!» —  
ди хэгъуэгум и лъэпкъы-
бзэхэр «Яндекс Перевод-
чик»-м зэрыхыхьам теухуауэ 
жиIащ КъЧР-м и Iэтащхьэм.

Къэухь ин къызэщIэзыу-
быда лэжьыгъэшхуэ гуэ-
щIа зэрыхъуамкIэ, абы хуэ-
гъэзауэ ди республикэм 
къыщызэгъэпэщын хуейуэ 
щыта Iуэху зэхэщIыхьахэм-
кIэ жэуаплыгъэ нэхъы-

щхьэхэр зыхьар КъЧР-м   
лъэпкъ IуэхухэмкIэ Мини- 
стерствэращ, ищхьэкIэ ми-
нистр Есенеев Муратщ, къу-
лыкъум и лэжьакIуэ щы-
пкъэхэращ. 

ЖыпIэнурамэ, Министер-
ствэм и гуащIэр гулъытэн-
шэ хъуакъым. АтIэ, иджы 
дыдэ Москва къалэм ще-
кIуэкIа «Языковая полити-
ка в Российской Федера-
ции» форумым ипкъ иту, «за 
эффективное содействие в 

разработке и реализации го-
сударственной националь-
ной политики РФ» щхьэщIэ-
дзапIэм щIэту, ФАДН-м и 
унафэщI Баринов Игорь ФIы-
щIэ тхылъхэр къахуигъэ-
фэщащ Есенеев Муратрэ 
жылагъуэ, дин организацэ-
хэм ядэлэжьэнымкIэ Мини-
стерствэм и къудамэм и уна-
фэщI Къуршэ Фаинэрэ.

«Гугъуехь мымащIэ зы-
пылъу, лъэныкъуэгъазэ куэд-
кIэ зэхэщIыхьауэ къызэгъэ-
пэща хъуа, зи зэфIэкIыны-
гъэр куэдым я фIэщ мыхъуу 
къекIуэкIа мы проектымкIэ 
лъэбакъуэ махуэ дэзыгъэчар, 
пщэрылъ хьэлъэхэр зыхьар 
ди Министерствэм и пашэ-
ращ – министр Есенеев Му-
рат Мухьэрбий и къуэращ.

АтIэ, лъэныкъуэгъазэ 
куэдкIэ къызэгъэпэщауэ 2024–
2025 гъэхэм едгъэкIуэкIа 
лэжьыгъэщ къызыпэкIуар 
«Яндекс Переводчик» сер-
висым ди лъэпкъыбзи-
плIыр лъэ быдэкIэ хэдгъэу-
вэныр. Зыхуэдгъэувыжа 
къалэныр — лъэпкъхэм я 
бзэхэр цифровой утыкум 
щыдгъэIунрати, абы пап-
щIэ тхузэфIэкI къэдгъэна-
къым.

ЗыхуэтщIыжа пщэры-
лъыр хьэлъэт. Iуэхур гугъу 
зыщIыр лъабжьэ зыхуэп-
щIын пкъыгъуэ зэрыщы-
мыIэрат, дызэса мардэ бгъэ-
дыхьэкIэхэри мы Iуэхум деж 
лажьэтэкъым. Абы къыхэ-
кIыу, «ямыва губгъуэм» гуа-
щIэ ин щагъэтIылъащ щIэ-
ныгъэ - къэхутакIуэ инсти-
тутхэм, жылагъуэ органи-
зацэхэм я лIыкIуэхэм. Абы-

хэм ягъэхьэзыращ псалъэ, 
псалъэуха зэдзэкIыныгъэ 
мин бжыгъэ. КъинэмыщIа-
уэ, цифровой мардэм ид-
гъэуващ литературэр, Iуэ-
рыIуатэр, публицистикэр. 
ИкIи, мыбдеж Iэмал имы-
Iэу гу лъытапхъэщ а лэжьы-
гъэр гъэзэщIэнымкIэ дэIэ-
пыкъуныгъэ уасэншэ къы-
зыкъуэкIа, КъЧР-м, КъБР-м 
я бзэ щIэныгъэлIхэм, лъэ-
пкъыбзэхэр зыгъэлажьэхэм.

Дыздынэсам, «текст»-м 
елэжьыным дыкъыщыувы-
Iэнукъым. Яндексым щIы-
гъуу «распознавание, син-
тез речи» технологиехэр 
къэгъэIэрыхуэныр ди къы-
кIэлъыкIуэ къалэнщ. Дяпэ-
кIэ ИИ-м (къэухь IэрыщIым) 
лъэкIыныгъэ игъуэтынущ 
жьэрыIуатэбзэр къызэры-
гурыIуэм къыдэкIуэу, щы-
уагъэншэу макъ текстхэр 
къигъэщIынри.

Абыхэми къинэмыщIа-
уэ, ди дэIэпыкъуныгъэкIэ 
къэбэрдей-черкесыбзэмрэ 
къэрэшей-балъкъэрыбзэмрэ 
Сбербанкым и нейрозэпы-
щIэныгъэхэм къагъэIэрыхуэ. 

ЖыпIэнурамэ, дэтхэнэ 
лъэбакъуэри мыхьэнэшхуэ 
зиIэщ лъэпкъыбзэхэм я циф-
ровой щхьэхуитыныгъэм-
кIэ, щэнхабзэ щIэиныр хъу-
мэнымкIэ.

ФIыщIэ ин хузощI мы 
проектым хэIэба, зыгъэкIуа-
тэ дэтхэнэми. Лъэпкъхэм я 
цифровой гъащIэм и Iыхьэ-
щIэ дызэгъусэу къызэIут-
хауэ солъытэ. А лэжьыгъэм 
нэхъри къыхэхъуэнущ, зи-
ужьынущ. Абы шэч къы-
тесхьэкъым», — къыддэгуэ-
шащ проектыр гъэкIуэтэ-
ным гуащIэ ин хэзылъхьэ 
Къуршэ Фаинэ (сурэтым 
щыволъагъу).

АБИДОКЪУЭ Люсанэ

Проект  щэджащэ

НэхъыжьыфIым  
пщIэрэ  щIыхьрэКъЧР-м и профсоюз Зэгу-

хьэныгъэмрэ СВО-м щыIэ-
хэм защIэгъэкъуэнымкIэ «За-
щитники Отечества» хэ-
гъуэгу Фондымрэ гуащIэдэкI 
ЗэгурыIуэныгъэ зэраухы-
лIащ. 

Дэфтэрым Iэпэ щIадзащ 
республикэ профсоюз Зэгу-
хьэныгъэм и пашэ Айбазо-
вэ Раисэрэ хэгъуэгу Фон-  
дым и унафэщI Абазалиев 
Маратрэ. 

СВО-дэIэпыкъуныгъэ

ЗауэлIхэм  якъуэтщ
Профсоюзым и пашэм 

къызэрыхигъэщащи, СВО-м 
хэтхэм, абыхэм я унагъуэ-  
хэм  щIэгъэкъуэн яхуэхъу-
ныр профсоюзхэм я къалэн 
пажэщ. Апхуэдэу, СВО-р зэ-
рыщIидзэрэ, УФ-м и проф-
союзхэм дэIэпыкъуныгъэ 
ахъшэу сом меларди 4 зэ-
хуахьэсащ. Абы щыщщ ав-
томобиль 640-р, БПЛА мин 
25-р, медицинэ хьэпшып зэ-
гъэуIуа мин 619-р, хьэку 

мин 41-р, ерыскъыхэкI тонн 
мин 38-р. Апхуэдэ дэIэпы-
къуныгъэшхуэм Къэрэшей-
Черкес Республикэм и проф-
союз Зэгухьэныгъэми и Iы-
хьэшхуэ хэлъщ. Абы щIы-
гъужщ акцэ зэхуэмыдэхэр, 
профсоюзхэм хэт, иджыкIэ 
СВО-м щыIэ зауэлIхэм пап-
щIэ хуэгъэкIуэтэныгъэхэр. 

Апхуэдэ IуэхуфIхэм я пы-
щакIуэ ЗэгурыIуэныгъэр зэ-
рыхъунум шэч къызэрыт-
римыхьэр жаIащ ар зэдэ-
зыщIахэм.

ШЫБЗЫХЪУЭ Ирэ

Узыншагъэр хъумэным

щӀапӀэхэм ехъулӀэныгъэ хэлъу къыщагъэсэбэп. 
КъинэмыщӀауэ, машинэ псынщӀэу плӀы къы-

хуащэхуащ. Машинэхэр медицинэм и лэжьа-
кӀуэхэм я лэжьыгъэм къыщагъэсэбэпынущ: псын-
щӀэу унэм щыдэӀэпыкъуным, сымаджэхэр сыма-
джэщхэм шэным, профилактикэ щӀэплъыкӀыны-
гъэхэмрэ патронаж лэжьыгъэхэмрэ къуажэ 
пхыдзахэм щрагъэкӀуэкӀыным папщӀэ. 

«Хэгъуэгум медицинэ дэӀэпыкъуныгъэ цӀыху-
хэм зэрыщрагъэгъуэтым и фӀагъымрэ ар сыма-

джэм щӀэх зэрынэсынымрэ хэдгъэхъуэнущ. Пса-
лъэм папщӀэ, сымаджэщхэр, поликлиникэхэр, 
ФАП-хэр ӀэмэпсымэщӀэхэмкӀэ къызэгъэпэщы-
ным адэкӀи пытщэнущ. Илъэсым и кӀэм нэсыху 
медицинэ ӀуэхущӀапӀэхэм иджыри техникэ 
тӀощӀрэ республикэм и районхэм щылэжьэну 
автомашинэщӀэу хырэ къаӀэрыхьэнущ», — 
МАХ-м щитхащ республикэм и унафэщӀым.

КъЧР-м и Iэтащхьэмрэ и 
Правительствэмрэ я пресс-къулыкъу

Сымаджэхэм  я  тыншыгъуэм

ДАУР Борис,
КъЧР-м и нэхъыжьхэм я Хасэм и Советым къыбгъэдэкIыу

Бзэр хъумэным

Гулъытэ

Адыгэ - Хьэблэ къуажэр зыгъэбжьыфIэ адыгэлIхэу Адыгэ - Хьэблэ къуажэр зыгъэбжьыфIэ адыгэлIхэу МЫКIЫТIЭМЫКIЫТIЭ Мухьэмэд,  Мухьэмэд, 
ХЪУПСЫРОКЪУЭХЪУПСЫРОКЪУЭ Мухьэмэтбий,  Мухьэмэтбий, УЭХЪУТЭУЭХЪУТЭ Алий,  Алий, ХЪУПСЫРОКЪУЭХЪУПСЫРОКЪУЭ Мурадин сымэщ Мурадин сымэщ

УЭХЪУТЭУЭХЪУТЭ Алий и  Алий и 
IэдакъэщIэкI адыгэ уанэр IэдакъэщIэкI адыгэ уанэр   Сурэтыр Сурэтыр КУЭБЛКУЭБЛ Артур ищIащ  Артур ищIащ 

ЦIыху Iув здызэхэт сыт хуэдэ 
махуэщI дауэдапщэри — щрет ар 
псейм етщIэкIа махуэщIу е зэлэ-
жьэгъухэр дыщызэхэтIысхьа пшы-
хьу — Iэмал имыIэу, Iуэхум къы-
хэтлъытауэ щытын хуейщ мафIэс 
шынагъуэншагъэм и мардэхэр. 

МахуэщIыр хэти щыдгъэлъа-
пIэмэ нэхъыфIу жаIэ япэ къатым 
хэт, щIэкIыпIитI зиIэ, гъущI хъар 
зыхэмылъ пэшым. Апщыгъуэм дежи 
ди Iэнэр щIыунэм щыдузэди, зе-
кIуапIэхэм пэрыуэгъу хуэхъун хьэ-
пшыпи щыт хъунукъым.   

Псей жыгым — илъэсыщIэр ди 
бжэщхьэIу зэрытетыр къыдигъа-
щIэ щхьэкIэ, абы шынагъуэ къи-
хьыным зыри хуэIуакъыми, дыв-
мыгъэбэлэрыгъ. Жыгыр унэ кIуэ-
цIым дгъэувыну МЧС-м дыкъыхуре-
джэ и къудамэхэр пэшым и блы-
нымрэ и щхьэмрэ ялъэмыIэсу, нэхъ 
мащIэ дыдэу зы метр я зэхуаку 
дэлъу. Псейр дгъэдахэ хъунукъым 
пластмассым къыхэха хьэпшыпхэм-
кIэ, мафIэсым щызыхъумэ ткIуат-

ДЫГЪЭГЪАЗЭМ и 23-м 
Черкесск къалэм щэнхаб-
зэмкIэ и Унэм щызэхуэсащ 
зи узыншагъэкIэ дагъуэ 
зиIэ, гъащIэм щытыкIэ хьэ-
лъэ иригъэува, еджэным 
щехъулIэ, зи адэхэр СВО-м 
Iут, унагъуэшхуэхэм къахэ-
кIа сабийхэр.  Абыхэм гуа-

Къэрэшей-Черкесым къыкӀэлъыкӀуэ 
илъэсым щыпащэнущ Урысейм и Прези-
дент Путин Владимир и жэрдэмкӀэ 2020 
гъэм къыхалъхьа «Къуажэ егъэджакӀуэ» 
федеральнэ программэр гъэзэщӀэным.

2026 гъэм республикэм «къуажэ» егъэ-
джакӀуэ 11 къригъэблэгъэн мурад иӀэщ 
къуажэ еджапӀэхэм щылэжьэну.  Зэпеуэм 
щытекӀуахэм зэуэ сом мелуан иратынущ, 
къинэмыщӀауэ, хэгъуэгу дэӀэпыкъуны-
гъэу — сом мини 100 щӀагъужынущ.    

Ди къэралым и Президентым и пщэ-
рылъкӀэ мы гъэм программэм хэтынухэм 
я ныбжьымкӀэ гъунапкъэ иӀэнукъым. Зэ-
пеуэм хэтыфынущ ищхьэ щӀэныгъэ зэ-
зыгъэгъуэтауэ къэзыуххэри, аттестацэр 
ехъулӀэныгъэкӀэ ирагъэкӀуэкӀамэ, целе-

ЕмкIужым зэрыжиIащи, лъэпкъым и 
блэкIам теухуа мы тхыгъэри, теплъэгъуэ 
ягъэувари гугъущ. КъыщыIэта темэм – 
Кавказ зауэм и кIэухым ехъулIэу адыгэ-
хэр мухьэжыр гъуэгуанэ зэрытехьам – къи-
нэмыщIауэ, мы теплъэгъуэр гугъу зыщIа-
хэм ящыщщ ар моноспектаклу зэрыгъэ-
псам. НэгъуэщIу жыпIэмэ, зы актёрым 
роль бжыгъэ игъэзащIэурэ, и теплъэкIи 
и хьэлкIи зызэрихъуэкIыурэ теплъэгъуэр 
екIуэкIащ. Апхуэдэу спектаклым театреплъ-
хэр Тыркум къыщигъэхутащ, лIыхъужь 
нэхъыщхьэу зи ныбжьыр хэкIуэта Бэрзэдж 
Джырандыкъуэ и унэ жьэгум и дишащ. 
Абы къыхуеблэгъа, Хэкужьым къикIа 
щIалэм прегъажьэ, адыгэ хабзэм къызэри-
гъэувым хуэдэу, ерыскъы Iэнэм пэрегъэс 
мыпсэуж, ауэ пщIэрэ - щхьэрэ зиIэу щы-
тыгъа адыгэлI хахуэхэр… А Iыхьэм гу-
рыIуэгъуэ пщещI жьы хъуа лIыхъужьым 
и псэм Хэкур, абы щытепщэ хабзэхэр зэ-
рыщыпсэур, ар абыхэм лъыкIэ зэрахуе-
зэшыр. ГъэщIэгъуэнщ адэкIэ теплъэгъуэм 
зэрызиужьри: хьэщIэр зыщIэупщIа хъыба-
рыр Джырандыкъуэм къеIуатэ, Кавказым 
щыпсэуа, езыр щIалэу щыщытыгъа пIа-
лъэм къыщIыгъуа цIыхухэм я псалъэхэр 
игу къигъэкIыжурэ. Апщыгъуэми, Бэрзэ-
джым и ролыр зыгъэзащIэ Мамыжь Хьэз-
рэт лIыхъужьым игу къигъэкIыж адыгэлI-
хэм я теплъэм йохьэ, я макъкIэ мэпсалъэ, 
Хэкум икIын-къинэн, адэкIэ зауэм пыщэн, 
хьэмэрэ къызэтеувыIэн упщIэ хьэлъэхэм 
я жэуапхэр къет. Мы Iыхьэм ущеплъкIэ, 
ущыхэдэIухькIэ, Iэмалыншэу уэри а пIа-
лъэм укъыщохутэри, узыщIогупсысыкI: «Сэ 
абыхэм я пIэм ситамэ, сытыт си жэуапу, 
си еплъыкIэу щытынур?» жэуэ… Апхуэдэ 
IэмалкIэ спектаклыр къэзыгъэщIахэм къыд-
нахьэсыну хуеящ а зэманым хэпсэукIа 
дэтхэнэми и гум щыхъар, сыт хуэдэ 
IуэхукIи еплъыкIэ зэхуэмыдэхэр зэры-
щыIар. 

Спектаклым и кIэухым хуэкIуэу до-
лъагъу убых къафэр къэзыщI щIалэщIэр – 
нобэми ныжэбэми мылIэжыныпсэу адыгэм 
диIэ убых къафэр…

Дауи, мыпхуэдэ хэзыгъэгъуазэкIэ ди 
щIэджыкIакIуэхэм спектаклым и купщIэр 
зыхедгъэщIэфынкъым. А псори гурыIуэ-
гъуэ щыхъунур фэ езыр фи нэкIэ, фи 
тхьэкIумэкIэ сценэм къэхъум зыщывгъэ-
гъуазэмэщ.   

Спектаклым и утыкуихьэм щыIа, Къэ-
рэшей-Черкесым щэнхабзэмкIэ министр 
Агырбэ Зураб актёрхэми, теплъэгъуэм 
елэжьа псоми фIыщIэ яхуищIащ. 

— Мы темэм псоми ди гулъытэ хуэны-
къуэщ. Ди лъэпкъхэм я гум телъ уIэгъэ-
хэм я гугъу зэIухауэ щытщIкIэ, ахэр нэ-

Къэрэшей-Черкес Республикэр, хабзэфI зэрыхъуа-
уэ, мы гъэми жыджэру хэтащ «Елка желаний» Уры-
сейпсо акцэм. 

Черкесск къалэм дэт щэнхабзэмкIэ Унэм щагъэува 
Псейм къекIуэлIащ къалэ мэрием и къулыкъущIэхэр. Са-
бийхэм илъэсыщIэ тыгъэу яIэну зыхуейуэ зыщIэхъуэпс-
хэр ятхри палъхьащ а Псей дахэшхуэм. 

Мызыгъуэгум цIыкIухэм я хъуэпсапIэхэр наIуэ зы-
щIыну къалэн зыщащIащ къалэм и мэр Баскаев Алек-
сей, республикэм и къалащхьэм и Iэтащхьэ Дедук Ва-
лерий, мэрием щылажьэхэм, къалэ Думэм хэт депутат-
хэм. Дэтхэнэми Псейм къыпихащ сабий гугъэ щэхухэр 
зэрыт тхыгъэ зыбжанэ. Сабий псори зэхуэдэщ, зыщIэ-
хъуэпсри къызэрыгуэкIщ, хьэрэмыгъэншэщ: пульткIэ 
зэрагъакIуэ машинэ цIыкIу, гуащэ, телефон, тхьэкIумэм 
Iуалъхьэу макъамэ зэредэIу Iэмэпсымэ, сабий гъуэлъы-
пIэ, унэ, гу цIыкIу, спорт, зезыгъэужь, зезыгъэпсыхь хьэ-
пшып…

Баскаев Алексей зэрыжиIащи, сабий куэдымкIэ апхуэ-
дэ къызэрыкIуэ хьэпшып-хэр хъуэпсапIэу къонэ. Ар на-
хуапIэ щахуэхъуфыр мыпхуэдэ акцэхэмкIэщ, Илъэсы-
щIэ махуэщIщи, балигъ къэс хуэпабгъэн хуейщ сабий хъуэ-
псапIэхэр нахуапIэ щIыным. Тхыгъэ цIыкIухэр Псейм 
къыпызыхахэм жаIащ псори зэрагъэзэщIэнур.

Мэрием щылажьэхэм, къалэ Думэм хэт депутатхэм 
ягъэзэщIащ сабий лъэIухэр икIи Псей лъабжьэм цIыкIу-
хэм щыхуагъэфэщэжащ саугъэтхэр. 

Иужьым псори зэдеплъащ «Новогодние чудеса» тау-
рыхъ спектакль телъыджэм. 

Черкесск къалэ

пэу къапежьащ, ягъэджэ-
гуащ ЩIыIэ Дадэм, Уэс Гуа-
щэм, таурыхъ ЛIыхъужь-
хэм. Драмэмрэ комедиемрэ-
кIэ театрым и урыс гупым 
къигъэлъэгъуа «Новогод-
ние чудеса» спектаклымкIэ 
пащащ джэгухэм. А псоми 
я гуIэфIтещIэжу — зы сабии 

МахуэщI  тыгъэхэр

Гъуазджэ 

Лъэпкъ проект

Къуажэ  егъэджакIуэ

МЧС-м къет

Умыбэлэрыгъмэ — ухъумащ! 
кIуэхэм хэмыщIа бжьэхуцкIэ.

ХьэрэкIытIэхэр — илъэсыщIэ 
жэщым и нэщэнэ нэхъыщхьэщ 
икIи шынагъуэ нэхъыбэ къэзы-
шэщ: ар къыздэтщэхун хуейр хьэп-
шыпыр здащIамрэ зыщIамрэ уры-
сыбзэкIэ ущызыгъэгъуазэ, дэфтэр-
кIэ къызэгъэпэща сатуущIэхэм я 
дежщ; хьэрэкIытIэр къыщыдгъауэ 
хъунукъым унащхьэхэм, пырхъуэ-
хэм, электрокIапсэ зэхэкIыпIэхэм, 
гъуэз бжьамийхэм, гъущI гъуэгу-
хэм я гъунэгъуу, метритхум нэхъ-

рэ нэхъ лъагэ щIыпIэм дытету е 
фадэ дефауэ; шынагъуэщ (фитиль) 
щIэгъэнам ди   нэкIу етхьэлIэнуи, дэ-
мылъэтея хьэрэкIытIэм щIэрыщIэу 
сеныч кIэщIэддзэнуи.      

ЩIымахуэкIэ куэдым электро-
хьэку къыдогъэсэбэпри, абы ма-
фIэс къимыгъэхъун папщIэ дыв-
гъэсакъ: хьэку ныкъуэкъутэкIэ  ди 
пэш дгъэплъ, ар жэщкIэ хэгъэна-
уэ къэдгъанэ, щхьэгъубжэIупхъуэ-
хэм, унэлъащIэхэмрэ тхылъымпIэ-
хэмрэ янэсу дгъэув, абы ди щы-

гъын тетлъхьэурэ дгъэгъущ, зы 
розеткэм хьэку зыбжанэ итIу хъуну-
къым. Электрохьэкум телъ сабэм 
мафIэсыр нэхъ щIэх къызэщIе- 
гъэлыбэ.  

Урысей Федерацэм и МЧС-м и 
IэщIагъэлIхэм хэгъуэгум щыпсэу-
хэр къыхураджэ ИлъэсыщIэм гу-
шхуэу, ауэ губзыгъэу пежьэну. 
Шынагъуэншагъэр — ар гуфIэгъуэр 
къыджьэдэзыкъуэкъым, атIэ псоми 
зэдай Iэмал пажэхэм дытезыгъэтщ. 
Iейм дыщызыхъумэ мардэхэр зетхьэ-
мэ, ди махуэщIри екIуэкIынущ дахэ-
рэ нэжэгужэу, къытщымыщIIауэ. 

Зыщыдывмыгъэгъупщэ: мафIэс 
къэхъумэ — 101 е 112 номерхэм 
фыпсалъэ!

КъЧР-м и МЧС-м и 
Управленэ

Нэхъыщхьэм 
нэIэ Iуэхухэмрэ мафIэс 

къэмыгъэхъунымкIэ 
лэжьыгъэ 

егъэкIуэкIынымрэкIэ 
Черкесск къалэм и къудамэ 

УФ-м и МЧС-м КъЧР-м щиIэ Управленэ Нэхъыщхьэм ИлъэсыщIэ 
махуэхэр къэмыс щIыкIэ дигу къегъэкIыж махуэщI дауэдапщэхэр 
щедгъэкIуэкIкIи, псей жыгыр щыдгъэдахэкIи, хьэрэкIытIэхэр щы-
дгъэлъатэкIи, курыт еджапIэхэм, нану IыгъыпIэхэм, щэнхабзэмкIэ 
Унэхэмрэ театрхэмрэ махуэщIпежьэ зэхыхьэхэм дыщрагъэблагъэ-
кIи мафIэс шынагъуэншагъэм и Iэмалхэр зетхьэну. 

тыгъэншэу, саугъэтыншэу 
щIагъэкIыжакъым, дэтхэ-
нэми илъэсыщIэ сэмбхэр 
иратащ.

«ИлъэсыщIэ къихьэм 
дэтхэнэ сабийми узынша-
гъэ быдэ, еджэныгъэ ехъу-
лIэныгъэфIхэр, я хъуэпса-
пIэ псори къадэхъуныр 

КъЧР-м и ДУМ-м и тхьэма-
дэ Эркенов хьэжы Мухьэм-
мэд хъыбар гуапэкIэ иригъэ-
жьащ и къэпсэлъэныгъэр. 

— Метр зэбгъузэнатIи 
100 хъууэ щыта, нобэрей 
ди зэIущIэр здекIуэкI пэ-
шыр хьэпшып щIэлъыпIэу 
щытащ. Муслъымэн нэчыхь 
зытхыну мэжджытым къы-
тхуеблагъэхэр, а хуэIухуэ-
щIэр здызэфIэдгъэкIыну 
пэш хэха зэрыдимыIэр къы-
хэтлъытэри, мы щIыпIэм 
зэгъэзэхуэжыныгъэ лэжьы-
гъэшхуэ етщIылIэри, иджы-
рей зэманым сыткIи те-
гъэпсыхьауэ къызэIутхащи, 
ар дызэрывдэгуэшэн хуей 
хъыбар гуфIэгъуэу долъы-
тэ. Апхуэдэ IуэхуфIым и 
фIыгъэкIэ, иджы мы пэ-
шым зэ къыщIыхьэгъуэу 
цIыху 60 тынш дыдэу щIэ-
тыфынущ, - къыхигъэщащ 
КъЧР-м и муфтийм.

Илъэсым къриубыдэу 
ДУМ-м илэжьа, игуэщIа 
Iуэхухэм муфтийр къытеу-
выIащ икIи гу лъитащ зы-

вой егъэджэныгъэмкӀэ зэгурыӀуэныгъэ-
хэр ягъэзэщӀауэ щытмэ. 

«Программэр зэрылажьэ зэманым 
къриубыдэу «щӀыналъэ» егъэджакӀуэ 61-рэ 
лэжьыгъэм къыхэтшащ, абыхэм ящыщу 
9-р — 2025 гъэм.

ЕгъэджакӀуэхэм хуащӀ дэӀэпыкъуныгъэр 
зы программэкӀэ къызэтеувыӀэкъым. Мэ-
лажьэ ныбжьыщӀэ ӀэщӀагъэлӀхэм мазэ 
къэс хущӀагъу ахъшэр, класс унафэщӀ-
хэмрэ студент гупхэм я кураторхэмрэ 
иратыр, къуажэ егъэджакӀуэхэм комму-
нальнэ пщӀэхэр яхуэпшыныжыныр, рес-
публикэм и егъэджакӀуэ нэхъыфӀхэм 
илъэс къэс саугъэтхэр яхуэгъэувыныр, 
кадрхэр гъэхьэзырынымкӀэ лэжьыгъэр  
зэпымыууэ йокӀуэкӀ», — МАХ-м щитхащ 
республикэм и Ӏэтащхьэм.

КъЧР-м и Iэтащхьэмрэ и 
Правительствэмрэ я пресс-къулыкъу

Гугъэм  и  жьэгу

гъуэщI лъэпкъхэми зыхащIэну Iэмал ща-
гъуэткIэ, зы лъэпкъым адрейр нэхъ 
къыгурыIуэ хуохъу. Ар ди зэгурыIуэны-
гъэмкIэ щхьэпэу солъытэ. Сыхуейщ спек-
таклыр гастроль ежьэну, нэхъыбэм мы 
темэр къагурыIуэну, иджыри зэ егупсы-
сыну, – къыхигъэщащ министрым. 

А пщыхьэщхьэм спектаклым еплъахэм 
ящыщщ республикэ «Адыгэ Хасэ – Чер-
кесский Парламент» лъэпкъ зэгухьэны-
гъэм и тхьэмадэ Аслъэнхэ Алии. 

— Нобэ дызэплъам иджыри зэ дызри-
гъэгупсысыжащ. А зэман жыжьэм дыхэт 
хуэдэу къысщыхъуащ. Уи псэкIэ, уигукIэ 
псори зыхыбощIэ. Теплъэгъуэр зыгъэхьэ-
зыра псоми сайхъуэхъуну сыхуейщ лъэ-
пкъым и гуфIэгъуи, и гуауи сыт щыгъуи 
даIыгъыфу, ди гум къипсэлъыкIыфу, нэ-
сыфу, зэгурыIуэу Тхьэм куэдрэ игъэлэ-
жьэну! 

ЦIыхухэм театрыр фIыуэ ялъагъу, къо-
кIуалIэ, яфIэгъэщIэгъуэну сценэм къэхъум 
кIэлъоплъ. Нэхъыщхьэращи, нобэ дызэ-
плъар ди анэдэлъхубзэкIэ Iуащи, ар хуа-
бжьу щхьэпэщ ди щIэблэмкIи, уеблэмэ нэ-
хъыжьхэмкIи. Аращи, дыныфпоплъэ иджы-
ри спектакль гъэщIэгъуэн куэд утыку 
къифхьэну, – жиIащ Адыгэ Хасэм и тхьэ-
мадэм. 

ГЪУКIЭКЪУЛ Иринэ

Псэкупсэ  лъапIагъэхэр  яхъумэ
Iэрагъэхьа ехъулIэныгъэ-
хэмрэ жэрдэмхэмрэ, ислъам 
щэнхабзэм зиужьыным, рес-
публикэм щыпсэу лъэпкъ-
хэм я псэкупсэ лъапIагъэ-
хэр гъэбыдэным халъхьа 
къарум и гугъу ищIащ. Дя-
пэкIи зыхуагъэувыжа къа-
лэнхэмрэ пщэрылъхэмрэ 
ефIэкIуэныгъэ хэлъу зэра-
гъэзэщIэнур къыхигъэщащ.

Абы къыдэкIуэу, зэIущIэм 
къыщыпсэлъахэми щхьэиха-
уэ къыхагъэщащ Къэрэ-
шей-Черкес Республикэм 
щыпсэу лъэпкъхэм яхуэ-
гъэзауэ ДУМ-м илэжь Iуэху-
хэм къызэрымыкIуэу мы-
хьэнэшхуэ зэраIэр.

«Илъэсым къриубыдэу 
дэ нэрылъагъу тщыхъуащ 
ДУМ-м и жэрдэмкIэ фIагъ 
лъагэ зыхэлъу къызэгъэпэ-
ща хъуа, ирагъэкIуэкIа зэ-
IущIэхэр, хэкупсагъэ и лъэ-
ныкъуэкIэ гъэпсауэ щыта-

хэр, псом хуэмыдэу, щIалэ-
гъуалэм псэкупсэ гъэсэны-
гъэ ябгъэдэлъхьэным, тхы-
дэ фэеплъхэр хъумэным, 
щIэпхъаджагъэхэр къэмы-
гъэхъуным хуэунэтIахэр.

КъЧР-и Iэтащхьэ Темре-
зов Рэшид и дэIэпыкъуны-
гъэ ин хэлъу, езы дыдэри 
жыджэру хэлэжьыхькIэрэ, 
ди хэгъуэгум щагъэзащIэ 
фIагъ зыхэлъ къулыкъупсо, 
зыгъэзащIэ, хабзэкъэгъэщI, 
СМИ-хэм, дин, лъэпкъ ор-
ганизацэхэм я зэдэлэжьэ-
ныгъэхэр. 

Сыхуейщ си щхьэкIэ 
дэтхэнэми сывэхъуэхъуну 
узыншагъэ быдэкIэ, зэIузэ-
пэщыныгъэкIэ, дяпэгъэ – 
УФ-м и Президент Путин 
Владимир  — Урысейм щы-
псэу лъэпкъхэм я зэкъуэ-
тыныгъэм и Илъэсу игъэу-
вам — купщIэ хэлъу дызэдэ-
лэжьэну!» - зэIущIэм хэтахэм 

захуигъэзащ Есенеев Мурат.
Мы махуэм нэгъуэщI зы 

IуэхугъуэфIи зэфIахащ. АтIэ, 
ДУМ-м и хэщIапIэм зэгу-
рыIуэныгъэ – зэдэлэжьэ-
ныгъэм и меморандумым 
Iэпэ зэдыщIадзащ Абхъаз 
Республикэм и ДУМ-м, и 
щхьэкIэ муфтий Дзыбэ хьэжы 
Тимуррэ, ислъам щэнха-
бзэм, щIэныгъэмрэ егъэ-
джэныгъэмрэ защIэгъэ-
къуэнымкIэ Фондым и уна-
фэщI Грязнов Михаилрэ.  

— Мыпхуэдэ меморанду-
мым Iэпэ зэрыщIадзам сэ-
бэп ин хэлъщ, организа-
цэхэм дяку дэлъ зэпыщIэ-
ныгъэр нэхъри зыгъэбы-
дэщ. КъызэрымыкIуэу си 
гуапэщ апхуэдэ дэфтэр лъа-
пIэр КъЧР-м и ДУМ-м и хэщIа-
пIэм къызэрыщагъэщIар, - 
къыхигъэщащ КъЧР-м и 
муфтийм.

МахуэщI щIыкIэу екIуэ-

кIа зэIущIэм ипкъ иту 
щIыхь, фIыщIэ нагъыщэхэр 
хуагъэфэщащ ДУМ-м и лэ-
жьыгъэр купщIафIэу зыгъэ-
кIуатэхэм. Абыхэм ящыщщ  
«За заслуги перед Уммой 
Карачаево-Черкесской Рес-
публики» медалыр къызы-
хуагъэфэща Есенеев Му-
рат, «За содействие сохране-
нию духовно-нравственных 
ценностей в КЧР» щхьэ-
щIэдзапIэм щIэт ЩIыхь 
тхылъкIэ зи цIэр къраIуа, 
КъЧР-м лъэпкъ Iуэхухэм-
кIэ, цIыхубэ зэпыщIэныгъэ-
хэмрэ печатымрэкIэ Ми-
нистерствэм жылагъуэ - по-
литическэ щытыкIэхэр щIэ-
плъыкIынымкIэ, къэпщы-
тэнымкIэ къудамэм и уна-
фэщI Карасов Iэсхьэд сымэ, 
къинэмыщIауэ, районхэм я 
динырылажьэхэр, жыла-
гъуэ Iуэхузехьэхэр.

АБИДОКЪУЭ Люсанэ

ДУМ-м къикIыу

Дэтхэнэ цIыхуми и ехъулIэныгъэр къы-
зыхэкIа лъэпкъым, унагъуэм я щIыхьщ, 
я хэхъуэщ, я напщIэщ. Апхуэдэу, Илъэсы-
щIэм ипэ къихуэу, СНГ-м хыхьэ къэрал-
хэм щыщу Санкт-Петербург къалэм дэт 
ищхьэ еджапIэхэм щеджэ студент нэхъыфI 
дыдэхэр, лъэпкъ зэхуэмыдэхэм къахэкIа-
хэр, къыхагъэщащ.

Апщыгъуэми къыхалъытащ щIэныгъэ 
куу зэгъэгъуэтынымкIэ абыхэм къагъэ-
лъагъуэ хущIэкъуныгъэ лъагэхэр, егъэ-
джэныгъэ лэжьыгъэм хуагъэтIылъ гуа-
щIэмрэ жылагъуэ Iуэхухэм халъхьэ жы-
джэрагъымрэ.

ЩIыхь нагъыщэкIэ зи цIэ къраIуа сту-
дентищым яхэхуащ Абхъаз Республикэм 
къыщыхъуа икIи щыпсэу, ауэ Къэрэшей-
Черкес Республикэр, Хьэгъундыкъуей 
адыгэ къуажэжьыр зи лъапсэ къежьапIэ 
ЩОХЪУЖЬ Самед Альберт и къуэр.

Къэралым и ищхъэрэ къалащхьэм ще-
джэ студент нэхъыфIхэм я гъэлъэпIэны-
гъэ пшыхьыр щекIуэкIащ Смольнэм. Гуапэ 
зэрыхъущи, блэкIа илъэсхэм къащхьэ-
щыкIыу, ищхьэ еджапIэмрэ щIэныгъэмрэ-
кIэ Комитетым и къыхэлъхьэныгъэкIэ, 
мы гъэм къапщыта студентхэм яхэхуащ 

Черкесск къалэм дэт, ДАУР Аслъэн и цIэр зезыхьэ щэнхабзэмрэ гъуазджэ-
хэмрэкIэ колледжым «Последний из ушедших» (Очаг надежды) спектаклым и 
япэ утыку ихьэр щекIуэкIащ. Абы и режиссёру щытар Акъ Мухьэрбэч и цIэр 
зезыхьэ адыгэ драмэ театрым и унафэщIым и къалэнхэр зыгъэзащIэ ЕмкIуж 
Андзорщ. Пьесэр и IэдакъэщIэкIщ усакIуэ, журналист, драматург Бемырзэ Зураб. 
Тхыгъэм лъабжьэ хуэхъуар Баграт Шинкубэ и роман цIэрыIуэращ. 

Гушхуэныгъэ Къуэш хэгъуэгум

Щохъужь  Самед 
къилъэща  фIыщIэр

«ИлъэсыщIэ Псей»

Сабий  щихым  зэрынэхьэс

къуэш Абхъазым щыщ студентхэри.
Къапщтэмэ, внешнэ зэпыщIэныгъэхэм-

кIэ Комитетым къыбгъэдэкIа ФIыщIэ 
тхылъыр къулыкъущIапIэм и тхьэмадэ 
Григорьев Евгений студент жылагъуэхэм 
я пашэ ныбжьыщIэ 13-м, къалэм дэт 
университет пщыкIущым къабгъэдэкIа-
хэм, яхуигъэфэщащ.

ИщхьэкIэ къызэрыхэдгъэщауэ, ягъэ-
лъэпIахэр — нагъыщэфI защIэкIэ еджэ, 
щIэныгъэ къэхутакIуэ ныбжьыщIэхэщ, 
жыджэрагъ ин зыхэлъу гъащIэм хэлэ-
жьыхь студентхэщ.

ЯгъэлъэпIа, зи цIэр фIыкIэ къраIуа 
адыгэ щIалэ жыджэрыр, илъэс 20 зи ныбжь 
Щохъужь Самед — педиатрическэ медици-
нэ университетым и ещанэ курсым щоджэ. 

ДыхуогуфIэ икIи дрогушхуэ ди лъэ-
пкъэгъу ныбжьыщIэм и ехъулIэныгъэхэм 
папщIэ! Тхьэм нэхъри иригъэфIакIуэ!

Шэч хэмылъу, лъэпкъым зыщиужьынур 
къыщIэтаджэ щIэблэм щIэныгъэ куу зыб-
гъэдилъхьэмэщ. Самед и ехъулIэныгъэр 
щапхъэ яхурехъу егъэджэныгъэмрэ щIэ-
ныгъэмрэ хуэпабгъэу къэтэдж адыгэ 
щIалэгъуалэм!

ЩОХЪУЖЬ Люсанэ

ЧЫРБЫЖ  ТемыркъаЧЫРБЫЖ  Темыркъанн  цIыкIу   цIыкIу  
ИлъэсыщIэм  пежьащИлъэсыщIэм  пежьащ

Фысакъ!

къахуздрехь! Дэ ди лъэ-
ныкъуэкIэ къикIыу — са-
бий къэс насыпыфIэу щы-
тыным и Iэмал псори яху-
зетхьэнущ», — социальнэ 
зэпыщIэныгъэм щитхащ 
КъЧР-м и Iэтащхьэм.   

***
ДЫГЪЭГЪАЗЭМ и 24-м рес-

публикэ къалащхьэм щэн-
хабзэмкIэ и Унэм щызэха-
ша къыкIэлъыкIуэ илъэ-
сыщIэ джэгухэри теухуауэ 
щытащ гулъытэ щхьэхуэ-
кIэ къэухъуреихьыпхъэ са-
бийхэм. Махуэм тIэунейрэ 
илъэсыщIэ Псей лъабжьэм 
щызэхуэсащ, псори зэхэту, 
сабий 600-м нэс. Псори джэ-
гуащ, къэфащ, уэрэд, усэ, къэ-
щIэн, къэгупсысын я лъэ-
ныкъуэкIэ я зэфIэкIхэр хуа-
гъэщIэгъуащ ЩIыIэ Дадэм-
рэ Уэс Гуащэмрэ. Дэтхэнэ са-
бийри илъэсыщIэ сэмбыш-
хуэхэмкIэ ягъэгуфIащ. 

КъЧР-м и Iэтащхьэм    и 
щхьэкIэ къыбгъэдэкIыу ма-
хуэщIым къеблэгъахэм 
яхъуэхъуащ республикэм 
гуащIэдэкIымрэ социальнэ 
зыужьыныгъэмрэкIэ и ми-
нистр Хачиров Кемал. 

ТУАРШЫ Ирэ

Къэсыпащ, ди бжэщхьэ-
Iум тетщ 2026 ИлъэсыщIэр. 
Ар къызэрымыкIуэ зыщIы-
нур МафIэш Плъыжьращ. А 
псэущхьэм и гъэр къыщи-
хьэр илъэс 60-м деж зэщ. 

Къихьэну илъэсым и 
нагъыщэ нэхъыщхьэу щы-
тынущ лIыгъэр, хэлъэт - жы-
джэрагъыр, гъащIэм хуэнэ-
хъуеиншэныр. А псоми къи-
кIыр аращи: иджырэ къэс 
фызытемыгушхуэфа лъэба-
къуэр фчыным и пIалъэщи, 
фи псэр зыщIэхъуэпсам 
фыхуэкIуэ, фыздэкIуэ лъэ-
ныкъуэр фхъуэжынми фы-
тегушхуэ, фызрикIуэ гъуэ-
гур нэфхусарэ къэуатын-
шэ хъуауэ къыфщыхъуа-
мэ, фыщымышынэ а гъуэ-
гум фыкъытекIыным, фи 
жэрдэмхэмкIэ фи щхьи, нэ-
гъуэщIри къызэщIэвубыди 
девгъэхьэх, хьэл-щэныр, 
псэ щытыкIэр, гукъыдэжыр 
фпсыхьу. 

МафIэш Плъыжьым фIы-
уэ илъагъухэм ящыщщ зэ-
гъэтIылъэкI имыIэу и мура-
дыр зэзыгъэхъулIэфхэр; нэ-
гъуэщIхэм чэнджэщ къыт-
рахьэми, зи фIэщхъуны-
гъэр быдэхэр; тегушхуэ-
ныгъэ зыхэлъхэр, ауэ ар 
зэпэшэчарэ шынагъуэншэу 
къэзыгъэсэбэпыфхэр; хуи-
тыныгъэмрэ пэжыгъэмрэ 
пщIэ хуэзыщIхэр, и щхьэм 
ехьэлIауи, нэгъуэщIым ехьэ-
лIауи щрет.

МафIэшым игу ирихьынур, и нэфIыр 
къызэрытхьэхунур къыхэтхынщ. МахуэщI 
Iэнэм тетынум и плъыфэ нэхъыщхьэр ехъу-
лIэныгъэ къэзыхьхэрауэ, МафIэшым и плъы-
фэхэрауэ щытын хуейщ, Iэмал имыIэу. Ап-
хуэдэщ плъыжьыр, гъуэжьыр, дыщафэр, 
гъуэплъыфэр. Абыхэм махуэщI теплъэгъуэ 
къагъэщIынущ икIи Шым и гур къахьэху-
нущ. А плъыфэхэм гулъытэ нэхъыщхьэр 
едгъэгъуэтын хуейщ, апщыгъуэми щхъуан-
тIафэри Iэпэдэгъэлэл дымыщIу. Iэнэм теты-
пхъэщ шхынгъэфIэIу-гъэIэфI удз щхъуан-
тIэхэр. Шым фIыуэ илъагъу удзым, удзып-
цIэм и нагъыщэщ ахэр. 

Лы зытемыт Iэнэр махуэщI Iэнэу плъытэ 
хъурэ? Ауэ дысакъын хуейщ илъэсыщIэ Iэнэм 
тедгъэувэну лымкIэ. Джэдылымрэ былымы-
лымрэщ ди илъэсыщIэ Iэнэм тету Шым илъа-
гъуну зыхуейр. ФIым я фIыжщ гуэгушыл, ба-
быщыл, къазыл хуэдэхэр, ауэ дыхуэсакъыпхъэщ 
ахэр пшэрыщэу щымытыным. ГъэщIэгъуэнра-
къэ, вагъуэрыплъэхэмрэ щэхурыплъэхэмрэ 
чэнджэщэгъу къытхуохъу Iэнэм джэдыл тед-
мыгъэувэну, кIуэ ар мэз джэду щымытмэ. 
Абыхэм ягуэплъхьэ хъунущ прунжыр. Мыхъу-
нур — сырыщэ гуэлъхьэнхэращ, "гарнир" жы-
хуэтIэращ зи гугъу тщIыр.  

Бдзэжьей илъэсыщIэ Iэнэм тетыну ядэххэ-
къым мобыхэм, сыту жыпIэмэ бдзэжьейр зы-
хэс псымрэ МафIэшымрэ зэныкъуэкъунущ. Ауэ 
хъунущ бдзэжьей хугу плъыжьыр, къинэмыщI-
хэр, абыхэм гъащIэр, къарур я плъыфэу къа-
лъытэри. 

1666 гъэр — МафIэшым и 
Илъэсу щытащ. А гъэ дыдэм 
Лондон мафIэс ин дыдэ къыщы-
хъуауэ тхыдэм хыхьащ.

Ди лIыщIыгъуэм и 406 гъэ—
книжник Маштоц Месроп армян 
алыфбей къигъэщIащ. Ар Шы 
Плъыжьым и гъэт.

1547 гъэ — Грознэ Иван и 
тепщэгъуэм урысей топхэр (пуш-
кэхэр) ягъэжауэ щытащ. 

Нэхъ гъунэгъуу дыкъэIэбэнщи, 
1966 гъэр Китайм и тхыдэм хы-
хьащ социальнэ зэрыхьзэриишхуэ-
хэр къызыдэкIуа, технологие зи-
чыныгъэхэр къэзыхьа щэнхабзэ 
революцэшхуэмкIэ;

ОВЕН. 2026 илъэсыр хунэ-
сыныгъэ, зичыныгъэ лъэрыхь-
хэм теухуауэ щытынущ. Фы-
къемыплъэкIыу ипэкIэ фыкIуа-
тэ, фи мурадхэр зэвгъэхъулIэ-
ным фи лъэкIыныгъэ псори 
къыхуэвгъэсэбэп. ГуащIэдэкI 
ехъулIэныгъэхэр къыфпоплъэ. 
НыбжьэгъущIэхэр, нэIуасэщIэ-
хэр гъатхэмрэ гъэмахуэмрэ 
къэвгъуэтынущи, хэт ищIэрэ, 
фи гъащIэм и зэпыгъэзапIи 
хъункIэ мэхъу. 

А псори Овенхэм къывэхъу-
лIэным папщIэ, ИлъэсыщIэ жэ-
щым мыпхуэдэу фщIы: шэху 
уэздыгъэр пывгъани, сыхьэтым 
и мыкIуапIэр фи кIуапIэу (про-
тив часовой стрелки) пэшхэр 
къызэхэфкIухь — жьыр, узы-
хуэмеижыр — мафIэм ебгъэхь, 
щIэм, фIым — гъуэгур хуэбгъэ-
къабзэ хьисэпкIэ. 

ТЕЛЕЦ. ЗэпIэзэрытыныгъэ, 
фи фейдэ къызыхэкIын зэгуры-
Iуэныгъэ-IуэхущIафэхэм хуэгъэ-
щIащ къихьэну илъэсыр. Фи 
гулъытэр зэвгъэзынур уна-
гъуэ, фыкъэзыухъуреихь цIыху-
хэмрэ фэрэ фяку хуабагъэ, зэ-

Хэт  ди  бжэщхьэIум  къытеувар?

Дыпевгъажьэ МафIэшым 
гу къабзэ зэIухакIэ, езы 
псэущхьэр зэрыкъабзэм, зэ-
рыпэжым дыхуэфащэу. 

Аращи, гъащIэ шыуа-
нэм зыдодзэри, ехъулIэны-
гъэщIэхэмрэ текIуэныгъэ-
щIэхэмрэ худоунэтI. Дынэ-
хьэс, МафIэш Плъыжь!

ГъэщIэгъуэнщ 
Тхыдэ

1966 гъэращ мазэм «Луна-9» 
совет хьэрш аппаратыр щаутIы-
пщар, аращ япэ дыдэу мазэми 
тетIысхьар;

А илъэс дыдэм, МафIэшым и 
Илъэсу щытам, ракетэ шынагъуэн-
шагъэм и А-35 бэзыр япэ дыдэу 
ягъэунэхуауэ щытащ;

Токио и Iэхэлъахэм Boeing 727 
хэкIуэдам, цIыху гъащIи 133-рэ 
ихьащ.

1978 гъэм Китайм экономикэ 
реформэхэр щыщIидзащ.

1990 гъэм Германиер зэгу-  
хьэжри социалистическэ щыты-

кIэр къутэжащ.
Япониер хуабжьу сакъщ, уеблэ-

мэ тошыныхь МафIэш Плъыжьым 
и Илъэсым. Ар къыхощ тхыдэ 
къэхъукъащIэхэмрэ абыхэм тра-
щIыкIа цIыхубэ нэщэнэхэмрэ.

1966 гъэр Японием и тхыдэм 
хыхьащ демографие щытыкIэр 
щекIэкIуэпа илъэсу. Нэхъ гъэщIэ-
гъуэныжыр абы щхьэусыгъуэ хуэ-
хъуаращ. А гъэм къэхъуа бзылъху-
гъэхэр къэзэуату, мывэгъзэгъыу, 
ялIхэмкIэ бзаджэрэ унафэщIу, уе-
блэмэ щхьэгъусэмкIэ шынагъуэ 
къызыпыкIыу ягъэуващ. 

Хэт ищIэн ар къызыхэкIар?! Ауэ 
апхуэдэ къащыхъу - къафIэщIым 
къыкIэлъыкIуар къэралымкIэ Iуэху 
мыщхьэпэщ — Японием сабийуэ 
къыщыхъум и бжыгъэр процент 
25-кIэ ехуэхащ. ЦIыхубэм апхуэ-
дизымкIэ жиIэр и фIэщ хъужати, 
илъэс «шынагъуэм», МафIэш Плъы-
жьым и гъэм, пхъу къалъхуным 
зыпыIуадзт. 

ХVI лIыщIыгъуэм халъхуа Сан-
но Мару бзылъхугъэм и цIэр ира-
пхащ политикэ зэрыхьзэрийхэмрэ 
бзаджагъэу а гъэм къэхъуахэмрэ. 
Уеблэмэ, абы и гъащIэм «ирагъэ-
гъэзэжри» МафIэшым ирапхащ, «и 
хьэл-щэн мыхъумыщIэм» и щхьэ-
усыгъуэр абы халъагъуэу.

Шымрэ  зодиак  нагъыщэхэмрэ
Щхьэж къыщыхъуа гъэ елъытакIэрэ, хэти езым и зодиак на-

гъыщэ иIэщ. МафIэш Плъыжьыр дэтхэнэми зэхуэмыдэурэ япы-
къуэкIынущ илъэс къихьэнум. Девгъэплъыт, хэт зыхуэупсэнур, 
хэт зыхуэткIиинур? 

ЗэрытщIэщи, къыщыхъуа гъэм елъы-
тауэ, цIыху къэс езым и псэущхьэ иIэщ. 
Хэт, атIэ, МафIэшыр зейр, хэт абы и шу-
уейр, сыт хуэдэ гъэм къэхъуахэра зи гъэ 
къихьэр? 

МафIэш Плъыжьыр яйщ 1942, 1954, 
1966, 1978, 1990, 2002, 2014 гъэхэм   
къэхъуахэм. 

Вагъуэрыплъэ-щэхурыплъэхэм гъэр зей-
хэм хэхауэ хуагъэнаIуэ гулъытэ зыхуащIын-
кIэ лъэныкъуэ щхьэпэхэр. МафIэш Плъы-
жьым и сэбэп нэхъыбэ къывэкIыну фы-

Хэт  МафIэшым  и  шууейр?

Газетым и къыкIэлъыкIуэ къыдэкIыгъуэр 2026 гъэм 
щIышылэм (январым) и 15-ращ

НапэкIуэцIыр зыгъэхьэзырар ТУАРШЫ Ирэщ

гурыIуэныгъэ зэхущытыкIэхэр 
щывгъэбыдэнращ. Мылъку, бе-
рычэт фыхуеймэ, фи мурадхэр 
зэгъэзэхуауэ, зэкIэлъыгъэкIуа-
уэ, гуащIэдэкI щэн-Iэдэб зыхэв-
гъэлъыным зевгъасэ.  Фи псэу-
кIэр евгъэфIэкIуэнми, гъунэгъу-
гъэ-Iыхьлыгъэхэр гъэбыдэнми 
щхьэпэнущ илъэсыр. 

ИлъэсыщIэ жэщым пщIэнур: 
псей лъабжьэм ахъшэ жьгъей 
зэхуэмыдищ щIэлъхьэ, илъэс 
еным ахъшэу къыпхэхъуэнур 
бгъэбэгъуэн хьисэпкIэ.

БЛИЗНЕЦЫ. ЛъэкIыныгъэ-
щIэхэр къэзыхьыну зэхъуэкIы-
ныгъэм и жьыкIэрахъуэ иным 
фыхэтынущ. Ураныр фи на-
гъыщэм иувэнурэ, щIэнгъуа-
зэм, ерыскъыхэкI къудамэм 
щылажьэхэм зэхъуэкIыныгъэ 
инхэр къахуихьынущ. Соци-
альнэ зэпыщIэныгъэхэр нэхъ 
къэвгъэбэтэным, зэвгъэзэхуэ-
ным и ужь фихьэ. Фи щхьэ- 
кIэ зывужьынуми игъуэ хъуащ 
иджы. 

ИлъэсыщIэ жэщым пщIэнур: 
гъэ кIыхьагъым ахъшэу къы-
пхэхъуэну узыхуейр бжыгъэ-

кIэ тхылъымпIэм тетхи, уи 
ахъшалъэм дэлъхьэж.  

РАК. Фи унагъуэ жьэгур 
нэхъ быдэ хъунми, фигу-фи 
псэ зэгурыIуэныгъэр лъэрыхь 
хъунми щхьэпэнущ 2026 илъэ-
сыр. Вагъуэхэм Ракхэм ехъу-
лIэныгъэ хэха яхуегъэтIыгъуэ, 
финанскIэ заужьынущ. 2026 
гъэр — «трансформация», «ис-
целение» жыIэгъуэхэм къызэ-
щIаубыдэ Iуэху пыухыкIа псо-
ми яхуэгъэщIащи, фымыбэлэ-
рыгъыу фызэлэжьыж. 

ИлъэсыщIэ жэщым: махуэщI 
Iэнэм тегъэувэ форэ дэрэ, гъа-
щIэ IэфIымрэ берычэтымрэ 
ущIэджэу. 

ЛЕВ. Утыкур къапоплъэ 
мыбыхэм — фихьэ, фылыд, гу-
лъытэ псори къэфлъэщ. Фи 
гуращэхэр къыщывэхъулIэн 
илъэсщ, ауэ сакъыныгъэ зы-
хэвгъэлъ, фызэмыгупсыса лъэ-
бакъуи фымыч. ЦIыхухэмкIэ 
фыгурыхьщ, фыгуапэщ, ар сэ-
бэп хэлъу къызыхуэвгъэсэбэп.

ИлъэсыщIэ жэщым: псейм 
пылъэ дыщафэр зи плъыфэ, 
ахъшэр къезышэлIэну игрушкэ-

хэр.    
ДЕВА. ЗывужьынымкIэ, Iэ-

щIагъэкIэ зывузэщIынымкIэ 
илъэсыр къыфхуэжумартынущ. 
Фызыщылажьэхэм деж илъэ-
сым ипэм фи цIэ фIыкIэ къы-
щыхагъэщыным зы хуэIуакъым. 
Нэхъ Iуэху цIыкIуфэкIухэр гу-
лъытэншэ фымыщI, узынша-
гъэми фыхуэсакъ. Фи мурад-
хэр къывэхъулIэнущ лэжьы-
гъэм фелIалIэмэ, фщIэну Iуэху-
хэм зэкIэлъыгъэкIуэкIэ план 
хуэфщIмэ. 

ИлъэсыщIэ жэщым: унэ къуа-
пэхэм, пэш къуапэхэм гуэдз  
хьэдзэхэр шывгъэтIылъ, хьэдзэ 
къэс берычэт къыпэкIуэнущ. 

ВЕСЫ. ЦIыхухэмрэ финанс-
хэмрэ ехьэлIауэ фи зэфIэкIхэр 
зэпэшэча, зэгурыгъэIуа фщIы-
ну игъуэщ. Илъэсым и етIуанэ 
Iыхьэм тохуэ блэкIа Iуэхугъуэ-
хэм теухуа зэпсэлъэныгъэхэр 
евгъэкIуэкIыу, псори наIуэ фщIы-
ныр. Абы елъытащ адэкIэ 
фызрикIуэну гъуэгури, а гъуэ-
гум къыщыфщIыгъунури. 

Жэщым: шампанскэр зэ-
рыт кумбыгъэм уи Iэлъыныр 

хэдзи, Iубыгъуэ щIы, берычэтщ, 
ехъулIэныгъэщ узыхуэджэр 
итIанэ. 

СКОРПИОН. Финанс хэхъуэ 
мымащIэхэр, ехъулIэныгъэхэр 
къапоплъэ мыбыхэм. Хьэл-щэ-
ныфIагъыр, теубыдэгъуэр, бэ-
шэчагъыр абыхэм ящхьэпэнущ 
икIи скорпионхэр ехъулIэнущ. 
2026 гъэр мы зодиак нагъы-
щэмкIэ — «трансформацэхэм» 
я илъэс хъунущ.   

ИлъэсыщIэ жэщым: фымы-
щIа Iуэхухэм, фымыгъэзэщIэжа 
гъэгугъэныгъэхэм, жьым фызэ-
рыпыкIыжым и щыхьэту, вгъэ-
кIуэдыж тхыгъэхэр, гукъэгъэ-
кIыж тедзэгъуэхэр, щIэтхыкI-
къетхэкIхэр, нэгъуэщI апхуэдэ 
псори.

СТРЕЛЕЦ. Фи мурадхэр бы-
дэмэ, абыхэм тегъэчынауэ фа-
хуэкIуэмэ, фи хъуэпсапIэхэр 
нахуапIэ хъунущ МафIэшым и 
Илъэсым. ЗэхэзекIуэ, нэгузы-
ужь хуэдэхэри фи хамэнукъым 
гъэ къихьэм. Ахэр фи зыужьы-
ныгъэм, фи дуней еплъыкIэ 
зыузэщIыныгъэм щхьэпэнущ. 
Накъыгъэ-шыщхьэIу мазэхэр 

стрелецхэм къару къигъэхъуа-
пIэ яхуэхъунущ, IуэхущIэхэмрэ 
мурадыщIэхэмрэ тригъэгушхуэу.

Жэщым: уафэгум ивутIы-
пщхьэ шырыб гъэпща е уэгу-
лъатэ блэ (воздушный змей), 
тхылъымпIэ ахъшэ е абы и те-
плъэгъуэ такъыр кIэрыщIауэ, 
фи хэхъуэми мис апхуэдэу зэ-
рызиIэтынум фыщIэгупсысу. 

КОЗЕРОГ. МурадыщIэхэм, 
къыхэлъхьэныгъэщIэхэм, ехъу-
лIэныгъэ лъагэхэм я илъэсщ 
фызытехьэр. Апщыгъуэми, гу-
лъытэ хуэфщI фи щэн-Iэдэбым, 
фызытегушхуэм фызэрыпэлъэ-
щыну фи къарум. Фи Iуэхухэр 
жыпхъэ, мардэ зэкIэлъыгъэ-
кIуам ивгъэувэным фыпылъ, 
нокIуэкIэ фытелъадэу фызыпэ-
мылъэщынум и ужь фимыхьэ. 

ИлъэсыщIэ жэщым: бжэ щIы-
хьэпIэ дыдэм щылъ лъакъуэ 
теувапIэм кIэщIэлъхьэ щIыгу 
IэмыщIэрэ ахъшэ жьгъеищрэ, 
ахъшэу уи жьэгу къихьэнум и 
къежьапIэщ ар.

ВОДОЛЕЙ. ЕхъулIэныгъэрэ 
ахъшэ хэхъуэрэ илъэсым къыф-
хуегъэнакIэ фэ икIи ар Сатур-

ным щIегъэбыдэж. Технологие-
щIэхэм, социальнэ зэпыщIэныгъэ-
хэм фыщегупсысын, апщыгъуэ-
ми фи хъуреягъкIэ къэхъу-хъу-
жыр зыщывмыгъэгъупщэным 
фыкъыхураджэ вагъуэрыплъэ-
хэм. 

Жэщым: дыжьыныфэ къэрэн-
дащкIэ, маркеркIэ, фломастер-
кIэ щхьэгъубжэм тетхэ гъунэн-
шэ нагъыщэр (символ беско-
нечности) — фи хэхъуэм кIэ 
имыIэным и IункIыбзэIухщ ар.  

РЫБЫ. Псэ, творческэ лъага-
пIэхэм, зыужьыныгъэхэм  хунэ-
сынущ Бдзэжьейхэр. Илъэсым 
ахэр ихъуэжынущ я гупсысэ-
кIэкIи, уеблэмэ я теплъэкIи. 
ЩIэщыгъуэ, иджырэ къэс ямы-
цIыхуа куэд наIуэ къахуэхъунущ. 
Сатурныр фи дэIэпыкъуэгъущ 
унафэ купщIафIэхэр къэфхьы-
нымкIэ, жэуаплыгъэ къэфщтэ-
нымкIэ.  

ИлъэсыщIэ жэщым: псы зэ-
рыт стэчаным ахъшэ жьгъей 
хэдзэ, и бгъум щыпыгъанэ шэху 
уэздыгъэр, ахъшэр зэпымыууэ, 
хуэмурэ къызэрыпхуэкIуэным 
хуэдэу. 

ИлъэсыщIэ  Iэнэр
хуеймэ:

*лэжьапIэм, нэгъуэщI фи IуэхущIафэ-
хэм зэрыфлъэкIкIэ фытегушхуэ, уеблэмэ 
нэрыгъыгъэ зыхэвгъэлъ. Апщыгъуэми на-
кIуэпакIуэжь дыдэу фыщымыту, кIуэрабгъу 
къэфлъыхъуэурэ, фи Iуэху дэвгъэкI;

*фи лэжьэгъухэм, IуэхущIэгъухэм къа-
пыфхыфыр къапыфх, сыту жыпIэмэ 2026 
гъэм МафIэшыр зейхэр къызэрымыкIуэу 
гуакIуэу, гум дыхьэу апхуэдэщ нэгъуэщIхэм 
къызэралъытэр, урысыбзэкIэ жыпIэмэ 
«харизмэр» къобэкI МафIэш и бынхэм;

*къэзэуат къэвгъэхъуным, бий зыгуэр 
къыфхуэхъуным къапэфкIухь, илъэсыр фху-
зэIагъэхьэнкIэ мэхъу;

*ахъшэ нэхъыбэ къэвлэжьынымкIэ мы 
гъэр къыфхуэупсэнущ, ауэ фэри фелIалIэу 
фылэжьэн, къэвлэжьам фримыджэгуу зэв-
гъэзэхуэн хуейщ;

*шым и бын щхьэзакъуэхэр егупсысы-
ну игъуэ хъуащ гъащIэ гъусэ къагъуэты-
ным, зэхущытыкIэхэр гъэбыдэным икIи 
хуэсакъын хуейщ зэхущытыкIэ хуабагъыр 
мыужьыхыжыным;

*щхьэгъусэ, гъащIэ гъуэгуэгъу зиIэххэ-
хэми я зэхущытыкIэхэр ягъэбыдэныр лей-
къым, зэщIыгъуу зыгъэпсэхуакIуэ, нэгу-
зыужь хуэдэхэм кIуэмэ щхьэпэщ;

*мафIэшым и Илъэсым фи узынша-
гъэр къигъэтIэсхъэнкIи зы хуэIуакъыми, 
фызыхуэсакъыж! 

Дэшхынхэмрэ зэхэупщIэтахэмрэ (закуски, 
салаты) дыщынэсым деж, гулъытэр зэдгъэ-
зын хуейр хадэхэкI къэкIыгъэ зэхэупщIэта-
хэращ. ЛыхэкI зэхэупщIэта дыхуеймэ, къыхэт-
хын хуейр щэ зыкIэрымылъ лыщ, майонезри 
едмыгъэбэкIмэ фIыщ. Псоми тцIыху, фIыщэу 
тлъагъу «оливье» салатым  хэплъхьэ хъунущ 
йогурт, шатэ мыIув, дагъэхэкI. 

Кхъуей, дэ, дэхэкI, дэшхын зэхуэмыдэхэри 
Iэнэм и Iыхьэу щытын хуейщ.    

Шым и щIасэщ, и гурыфIри къэдлэжьынущ. 
Дызэфэнум ехьэлIауи Шым хэдэхэплъэфI 

иIэщ. Абы игу ирихьыххэнукъым аркъэ, ша-
гъыр гуащIащэхэр. ФIэфIынущ шагъыр, шам-
панскэ псынщIагъуэхэр. Хъунущ морс, компот, 
сок, гъэшхэкI коктейль хуэдэхэри. 

Зэнтхъым (овёс) къыхэщIыкIа печенэ —
мис аращ дыкъэзымыгъэпцIэжыну МафIэшым 
и IупэфIэгъу дызэрыхъуфынур. ИлъэсыщIэ 
Iэнэм и шхыныгъуэ нэхъыщхьэ дыдэу аращ 
тетыпхъэр. Абы къыщымынэу, а печенэм щыщ 
такъыр зыIувгъахуэ, Iэмал имыIэу. Федзакъи, 
2026 гъэм хувимурадхэр фигу ивубыдэ. Къыв-
дэхъунущ, шэч лъэпкъ къытевмыхьэ!

Мыхъуххэнщ:
ИлъэсыщIэм, абы и тепщэ МафIэшым фе-

гупсысу фи Iэнэр фузэдар пэжмэ, ауэми 
гъунэгъуу евмыхьэлIэ бдзэжьейхэкIымрэ псым 
къыхах сыт хуэдэ шхыныгъуэми, абыхэм я 
дунейр псыщ, МафIэр зи нагъыщэ Шым ар 
имыдэххэнщ. 

Шылыр псом япэ ерыскъы хьэрэмщ Ма-
фIэшымкIэ икIи ар утыку къифхьэу, зефхьэу 
евмыгъэлъагъуххэ абы. 

Щэр, дагъэр къызэбэкI шхыныгъуэхэри 
фIэфIынукъым Шы жэрым, жаным, къару-
уфIэм. Ахэр лы лейр, щэр шым зэран къызэ-
рыхуэхъум хуэдэ къабзэщ цIыхуми къызэре-
ныкъуэкъур. 

Хэдэхэплъэ зыщI Шым ерыскъы сырыщэ-
хэр идэнукъым. Шагъыр лъэщхэм я гугъу 
тщIагъэххэщ. Джэдыр фIэфIкъым. Ауэ апхуэ-
дизу тегъэчына дыдэу къытпиубыдкъыми, 
щхьэж зэреплъщ.

Пхъэщхьэмыщхьэ, мэракIуэхэкI, хадэхэкI 
хуэдэхэр фIэфIщ Илъэсыр зеину Шым. Ды-
хуэвгъэсакъ ахэр Шым фIэфI плъыфэхэу къы-
хэтхыным: плъыжьу, гъуэжьу, гъуаплъэу, ды-
щафэу. 

ХадэхэкIхэр гъэгъупцIауи, гъэжьауи, гъэва-
уи, зэхэупщIэтахэм хэлъуи, банкIэхэм итлъхьа-
хэм щыщуи щытынкIэ мэхъу. Сыт хуэдэри 

Фыщыдогъэгъуазэ

Адыгэ лъэпкъым псэу-

щхьэ псоми яхиIэтыкIыу 
шыр фIыуэ зэрилъагъур 
доцIыху. Апхуэдэ лъэпкъ 
фIылъагъуныгъэм МафIэш 
Плъыжьыр фIыкIэ къы- 
пэджэжыну, ифI псори лъэ-
пкъым къыхуигъэфэщэну 
Тхьэм жиIэ! 

Псом нэхърэ нэхъыфIыр, къывгурыIуащ аракъэ? —
шы теплъэгъуэхэращ. Псалъэм папщIэ, уи лэжьэгъум, 
унафэщIым илъэсыщIэ тыгъэу шы статуэткэ, сурэт щIа 
хуэдэхэр тыгъэ хуэпщIмэ, зэхущытыкIэхэри нэхъыфI 
хъункIэ зы хуэIуакъым. 

Сабийхэми шы цIыкIухэр тыгъэ яхуэпщIыфынущ, 
сатущIапIэхэм абыхэм я зэмылIэужьыгъуэу щумыгъуэ-
тын щыIэкъыми, хэдэ, хэплъэ, узыхуейр къыхэх. 

Нэхъ лъапIэ, нэхъ фэ зытет гуэр тыгъэ пщIынумэ, 
егупсыс мотоцикл, лъакъуэрыгъажэ хуэдэхэм. Машинэ 
псынщIэ тыгъэми епэгэкIынтэкъым уи гум нэхъ пэ-
гъунэгъу, уи псэр нэхъ зэта цIыхур. А псори шыщ, гъу-
щIышщ жумыIэнумэ. Арами, МафIэшым поджэжкъэ, атIэ?!

Хъунущ МафIэшым 2026 гъэм гъусэ-ныбжьэгъу    
хуэхъуфыну псэущхьэхэри тыгъэ пщIы. Ахэр, зэрыжыт-
Iащи: къаплъэн, хьэ, ажэ...

МахуэщI  тыгъэхэр

